
УДИРТГАЛ
Монгол Улсын Их Хурлын 2020 оны 52 дугаар тогтоолоор батлагдсан “Алсын хараа-2050” урт хугацааны хөгжлийн бодлогод эдийн засаг нь өрх, иргэн бүрд тэгш, хүртээмжтэй хүрсэн байх эрхэм зорилгыг дэвшүүлэн “Хүн амын хөдөлмөр эрхлэлтийг дэмжин өрхийн орлогыг тогтвортой нэмэгдүүлж, дундаж давхаргыг бүрдүүлнэ”, “Нийгмийн бүх салбарт тэгш бус байдлыг багасгаж, дундаж орлоготой иргэдийн тоог нэмэгдүүлж, амьдралын чанарыг дээшлүүлнэ”, “Хүн амын худалдан авах чадварт нийцсэн, ногоон шийдэл бүхий чанартай орон сууцны хүрэлцээ, хангамжийг сайжруулна”, “Цахим засаглалын технологийг бүх түвшинд бүрэн хэрэгжүүлж, авлига хүнд сурталгүй төрийн үйлчилгээг төлөвшүүлнэ” гэж тус тус заасан. 
Монгол Улсын Их Хурлын 2024 оны 21 дүгээр тогтоолын 1 дүгээр хавсралтаар батлагдсан “Монгол Улсын Засгийн Газрын 2024-2028 оны үйл ажиллагааны хөтөлбөр”-т татвартай холбоотой 17 чиглэл тусгагдсан байна. 
Тус хөтөлбөрийн 3.2.1.2-т “Татварын орчныг олон улсын стандартад үе шаттайгаар нийцүүлж, цахим татварын тогтолцоог сайжруулна” гэж, мөн 3.2.1.4-т “...... Бага, дунд орлоготой иргэдийн татварын ачааллыг бууруулах бодлого баримтална....” гэж, мөн Монгол Улсын Их Хурлын 2020 оны 152 дугаар тогтоолын 2 дугаар хавсралтаар баталсан “Алсын хараа-2050” Монгол Улсын урт хугацааны хөгжлийн бодлогын хүрээнд 2021-2030 онд хэрэгжүүлэх үйл ажиллагааны 4 дэх хэсгийн “Чинээлэг Монгол”-ын 1.10-т “Татварын шинэ хуулийг хэрэгжүүлж, төсвийн орлогын бааз суурийг өргөжүүлнэ” гэж тус тус заажээ. 
Монгол Улсын Их Хурлын 2024 оны 21 дүгээр тогтоолоор батлагдсан Монгол Улсын Засгийн газрын 2024-2028 оны үйл ажиллагааны хөтөлбөрийн 3.2.1-д “Татвар, нийгмийн даатгалын шинэчлэл хийх”-ээр заасан бөгөөд энэ хүрээнд бага, дунд орлоготой иргэдийн татварын ачааллыг бууруулах, татварын суурь тогтолцооны тогтвортой байдлыг хангах, татварын орчныг олон улсын стандартад үе шаттайгаар нийцүүлж, цахим татварын тогтолцоог сайжруулах, татварын дэмжлэгүүдийг оновчтой болгож, хариуцлагатай татвар төлөгчдийг дэмжих, Улаанбаатар хотын төвлөрлийг сааруулах хүрээнд бүсийн ялгаатай татварын тогтолцоог бүрдүүлэх зорилтуудыг тусгасан. 
Дээрх бодлогын баримт бичгүүдэд тусгагдсан зохицуулалтууд нь татварын тогтолцоог сайжруулах, бага, дунд орлоготой иргэдэд ирэх татварын ачааллыг бууруулах, тодорхой хэмжээний хөнгөлөлт, чөлөөлөлт эдлүүлэх замаар татварт хамрагдах иргэдийн тоог нэмэгдүүлэх шаардлагатай байгааг илтгэж байна. 
2017  оны  1  дүгээр  сарын  1-ний  өдрөөс  хүчин  төгөлдөр  мөрдөж эхэлсэн “Хууль тогтоомжийн тухай” хуулийн хэрэгжилтийг хангах үүднээс Засгийн газрын 2016 оны 59 дүгээр тогтоолоор “Хууль тогтоомжийн төслийн үр нөлөөг үнэлэх аргачлал”-ыг баталсан.
	Энэхүү судалгааны зорилго нь Засгийн газраас баталсан аргачлалыг баримтлан “Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төсөлд “Хууль тогтоомжийн төслийн үр нөлөөг үнэлэх аргачлал”-ын дагуу үнэлгээ хийхэд оршино.
	Монгол Улсын иргэн хуулиар ногдуулсан албан татвар төлөх үндсэн үүрэгтэй[footnoteRef:1]. Татвар нь хүн бүрийн өдөр тутмын санхүүгийн үйл ажиллагааны салшгүй нэг хэсэг юм. Хувь хүний орлогын албан татварын зорилго нь хувийн болон санхүүгийнхээ нөхцөл байдалд тохирсон байхын зэрэгцээ татвараа үнэнч шударгаар төлөхөд чиглэх ёстой. Учир нь хувь хүний төлсөн татварын мөнгө улсын төсөвт төвлөрч, хүн амын боловсрол, эрүүл мэнд, улс орныг батлан хамгаалах, нийгмийн хэв журмыг сахиулах зэрэг төрийн чиг үүргийг хэрэгжүүлэх үйл ажиллагаанд зарцуулагддаг. Өөрөөр хэлбэл, хувь хүний төлсөн татвар эргээд ард иргэдийнхээ нийгмийн асуудлыг шийдвэрлэхэд зориулагдаж байна гэсэн үг юм. Иймээс иргэн бүр татвараа үнэн зөв тодорхойлж, цаг хугацаанд нь төлснөөр улс орны эдийн засгийг хөгжүүлэх, далд эдийн засгийг бууруулах, улмаар ард иргэдийн амьдралын түвшинг дээшлүүлэх, сайн сайхан амьдрах нөхцөл боломжийг хангах санхүүгийн эх үүсвэрийг бүрдүүлэхэд Засгийн газартаа тусалж байна гэсэн үг.  [1:  Монгол Улсын Үндсэн хууль. 17.1.3-р зүйл] 

	Иймд “Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төсөл нь хувь хүний орлогын албан татварыг олон улсын жишигт нийцүүлэн ногдуулах, төлөх, тайлагнах харилцааг зохицуулах чухал хуулийн төсөл тул ач холбогдол өндөртэй хууль юм. 
	Монгол Улсад Хувь хүний орлогын албан татварын тухай хуулийн шинэчилсэн найруулгыг 2019 оны 03 сарын 22-ны өдөр баталсан байдаг бөгөөд энэ хуулийг 2020 оны 01 дүгээр сарын 01-ний өдрөөс эхлэн дагаж мөрдсөн. Тус хуульд 2020 оны 11 дүгээр сарын 13-ны өдөр, 2022 оны 06 дугаар сарын 05-ны өдөр, 2022 оны 11 дүгээр сарын 11-ны өдөр, 2023 оны 11 сарын 10-ны өдөр, 2023 оны 12 дугаар сарын 07-ны өдөр, 2025 оны 05 дугаар сарын 30-ны өдөр буюу нийт 6 удаа нэмэлт, өөрчлөлт оруулсан байна. 
	“Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төсөлд дараах байдлаар өөрчлөлт оруулахаар тусгасан байна. Үүнд:
1. 1 дүгээр зүйл. Хувь хүний орлогын албан татварын хуульд хэсэг, заалт нэмэх
2. 2 дугаар зүйл. Хувь хүний орлогын албан татварын тухай хуулийн зүйлд гарчигт үг нэмэлтээр оруулах
3. 3 дугаар зүйл. Хувь хүний орлогын албан татварын тухай хуулийн зарим зүйл, хэсэг, заалтыг өөрчлөн найруулах
4. 4 дүгээр зүйл. Хувь хүний орлогын албан татварын тухай хуулийн зарим хэсэг, заалтад өөрчлөлт оруулах
5. 5 дугаар зүйл. Хувь хүний орлогын албан татварын тухай хуулийн зарим хэсгийн үгийг хасах
6. 6 дугаар зүйл. Хувь хүний орлогын албан татварын тухай хуулийн зарим зүйл, хэсэг, заалтыг хүчингүй болсонд тооцох
7. 7 дугаар зүйл. Хувь хүний орлогын албан татварын тухай хуульд нэмэлт, өөрчлөлт оруулах тухай хуулийг дагаж мөрдөх хугацаа зэрэг болно. 
	Ийнхүү нийгмийн хэрэгцээ, шаардлага, Хот, тосгоны эрх зүйн байдлын тухай хууль /Шинэчилсэн найруулга/, санхүүгийн зах зээлийн өөрчлөлт, Нийслэл Улаанбаатар хотын замын хөдөлгөөний түгжрэлийг бууруулах, гэр хорооллыг орон сууцжуулах тухай хууль, Зөвшөөрлийн тухай хуульд нэмэлт, өөрчлөлт оруулах тухай хуулийн хэрэгжилт, мөрдөлт зэргээс шалтгаалан нэмэлт, өөрчлөлтүүдийг цаг тухай бүрд нь хийжээ. Хувь хүний орлогын албан татварыг олон улсын жишигт нийцүүлэн өөрчлөн шинэчлэх шаардлага гарч буйг олон судалгааны бүтээл, илтгэл, нийтлэл, татвар төлөгчдийн хэлэлцүүлэг, мэргэжлийн байгууллагуудын өгсөн зөвлөмж, дүгнэлтэд авч үзжээ. Тиймээс энэхүү хуулийн төслийн үр нөлөөг үнэлэх судалгааг дээрх нөхцөл байдлуудад нийцүүлэн хийсэн болно. 
	“Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төслийн үр нөлөөг үнэлэх ажиллагааг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хуулийн төслийн үр нөлөө тооцох аргачлал” /цаашид “Аргачлал” гэх/-д заасны дагуу дараах үе шаттайгаар хийлээ. Үүнд:
1. Шалгуур үзүүлэлтийг сонгох;
2. Хуулийн төслөөс үр нөлөө тооцох хэсгээ сонгох;
3. Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4. Үр дүнг үнэлэх, зөвлөмж өгөх.
[bookmark: _Toc215418978]НЭГ.ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ
	Хуулийн төслийн үр нөлөөний үнэлгээг тооцохдоо хуулийн төслийн зорилго, хамрах хүрээ, зохицуулах асуудалтай уялдуулан, аргачлалд дурдсан дараах 5 шалгуур үзүүлэлтийг сонгосон бөгөөд зардал шалгуур үзүүлэлт хийгдсэн байсан тул орхисон болно.
1. Зорилгод хүрэх байдал
2. Практикт хэрэгжих боломж
3. Хүлээн зөвшөөрөгдөх байдал
4. Ойлгомжтой байдал
5. Харилцан уялдаа
Эдгээр шалгуур үзүүлэлтийг сонгохдоо дараах үндэслэлийг харгалзан үзсэн. Тухайлбал, 
1. Хуулийн төсөлд тусгагдсан 1 дүгээр зүйлийн 15.9 дэх хэсэг нэмсүгэй, 3 дугаар зүйл Хувь хүний орлогын албан татварын тухай хуулийн дараах зүйл, хэсгийг доор дурдсанаар өөрчлөн найруулсугай, 26 дугаар зүйл Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх, 28 дугаар зүйлийн 28.4 дэх хэсэгт зохицуулалт нь практикт хэрэгжих боломжтой эсэх;
2. Хуулийн төсөлд тусгагдсан зохицуулалтыг хэрэглэх, хэрэгжүүлэх субъектуудын болон иргэдийн хувьд ойлгомжтой, логик дараалалтай боловсруулагдсан эсэх;
3. Хуулийн төсөл нь Хууль тогтоомжийн тухай хуулийн дагуу шинэ зохицуулалтууд нь хүлээн зөвшөөрөгдөх эсэх;
4. Хуулийн төслийн зүйл, заалт нь өөр хоорондоо болон бусад хүчин төгөлдөр үйлчилж буй хууль тогтоомжтой нийцсэн эсэх, мөн төрийн байгууллагын чиг үүрэгтэй давхардсан, зөрчилдсөн эсэх зэргийг тус тусад нь шалгах.
[bookmark: _Toc215418979]ХОЁР. ХУУЛИЙН ТӨСЛӨӨС ҮР НӨЛӨӨГ НЬ ТООЦОХ ХЭСГЭЭ ТОГТООСОН БАЙДАЛ
	Энэхүү хэсэгт уг хуулийн төслөөс үр нөлөөг нь үнэлэх хэсгээ тогтоож, сонгосон шалгуур үзүүлэлтийн хүрээнд холбогдох зүйл, заалтыг сонгоно. Энэхүү зүйл заалтыг сонгохдоо хууль зүйн хувьд шууд үр дагавар үүсгэж байгаа голлох ач холбогдол бүхий заалтуудыг сонгож авсан. Өөрөөр хэлбэл тухайн төслийн үр нөлөөг үнэлэхдээ цаг хугацаа, зардал хэмнэх үүднээс хуулийн төсөлд шинээр нэмж орж буй, голлох ач холбогдол бүхий заалтыг сонгож, тухайн сонгож буй заалтын үр нөлөөг судална. 
	Түүнчлэн хуулийн төсөл батлагдсанаар тодорхой зардал үүсгэж болохуйц, мөн тодорхой субъектэд үүрэг хүлээлгэсэн, тодорхой байгууллагад шинээр үүрэг хүлээлгэж байгаа, мөн тухайн чиг үүргийг хэрэгжүүлэх зорилгоор шинэ хэлтэс, нэгж байгууллага бий болгох шаардлагатай эсэх зэргийг харгалзан үр нөлөө тооцох  хэсгээ тогтоосон.
	Ингээд сонгосон шалгуур үзүүлэлтийн дагуу хуулийн төслөөс үр нөлөөг нь тооцох хэсгээ тогтоосон байдлыг шалгуур үзүүлэлт бүрийг тус бүрд нь авч үзье.
[bookmark: _Toc215418980]2.1. “Зорилгод хүрэх байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
	“Зорилгод хүрэх байдал” гэсэн шалгуур үзүүлэлтээр хуулийн төслийн зохицуулалтыг шалгаж, үр нөлөөг нь үнэлэх бол тухайн төслөөр тавьсан зорилгод хүрэхэд чиглэгдсэн эсхүл, түүнийг тодорхой илэрхийлж чадахуйц зүйл, заалтуудыг сонгоно. Үүний тулд тухайн төслийн үзэл баримтлалтай сайтар танилцаж, хууль тогтоомжийн төсөл боловсруулах болсон үндэслэл, шаардлагыг хэрхэн тодорхойлсон, энэхүү үндэслэл, шаардлага нь зорилгыг хэрхэн илэрхийлж байгаа эсэхийг судалдаг. 
Энэхүү үнэлгээний үндсэн зорилго нь тухайн хуулийн төслийн зохицуулалт анх дэвшүүлсэн зорилго буюу тулгамдсан бэрхшээлийг шийдвэрлэж чадах эсэхийг тогтоох билээ. Иймд хуулийн төслийн зохицуулалт нь хуулийн төслийн үзэл баримтлал буюу хуулийн төслийг боловсруулах болсон үндэслэл, шаардлагад нийцсэн эсэх, мөн түүнийг тодорхой илэрхийлж чадахуйц зохицуулалтын хувилбарыг агуулсан эсэхийг тогтоох зорилгоор тус шалгуур үзүүлэлтийг сонгосон болно. 
Энэ хүрээнд дараах асуудлуудыг зорилгодоо нийцсэн эсэхийг авч үзнэ.
	-Тус хуулийн төслийн зарим хэсэг нь Үндсэн хууль болон хуулийн төслийн 1.1-т заасан зорилгод нийцсэн эсэх
	-Хуулийн төслийн зорилго нь Татварын ерөнхий хуулийн 5 дугаар зүйл Татварын үйл ажиллагаанд баримтлах зарчимд нийцсэн эсэх
	Иймд “Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төслөөс дээрх асуудлын дагуу зорилгодоо хүрсэн эсэхийг “зорилгод хүрэх байдал”-ийн үр нөлөөг тооцно. 
Үүнд:
	№
	Зорилгод хүрэх байдал
	Сонгосон зүйл заалт

	1. 
	Хуулийн төслийн зарим хэсэг нь Үндсэн хууль болон хуулийн төслийн 1.1-т заасан зорилгод нийцсэн эсэх
	-Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх
- Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх.

	2. 
	Хуулийн төслийн зорилго нь Татварын ерөнхий хуулийн 5 дугаар зүйл Татварын үйл ажиллагаанд баримтлах зарчимд нийцсэн эсэх
	-Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 төгрөгийн орлогод ногдуулах албан татварыг 100 хувь хөнгөлнө” гэх
-Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх.



[bookmark: _Toc215418981]2.2. “Практикт хэрэгжих боломж” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
Энэхүү хуулийн төсөл нь одоо хүчин төгөлдөр мөрдөгдөж байгаа Хувь хүний орлогын албан татварын тухай хуулийн тодорхой хэрэгцээ шаардлагын үндсэн дээр нэмэлт, өөрчлөлт оруулах хуулийн төслийн зүйл, заалтууд дагаж мөрдөх болон хэрэгжүүлэхэд боломжтойгоор боловсруулагдаж чадсан эсэх, дагаж мөрдөх боломжтой эсэх, тухайн зохицуулалтыг хэрэгжүүлэх субъект, байгууллага нь хэн байх, тэдгээр байгууллагад тухайн зохицуулалтыг хэрэгжүүлэх боломж, бололцоо байгаа эсэхийг үнэлнэ[footnoteRef:2].  [2:  “Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төсөлд хийсэн үр нөлөө үнэлгээний тайлан, х.3] 

	№
	Практикт хэрэгжих боломж
	Сонгосон зүйл заалт

	1. 
	Үйл ажиллагааны орлогод татвар ногдуулахтай холбоотой зохицуулалт
	-Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх

	2. 
	Хялбаршуулсан горимоор тайлагнахтай холбоотой зохицуулалт
	- Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх

	3. 
	Илүү төлсөн татварыг буцаан олгохтой холбоотой зохицуулалт
	-Хуулийн төслийн 28 дугаар зүйл 28.4 дэх хэсэг “Энэ хуулийн 28.3-т заасан албан татвар төлөгчийн илүү төлсөн албан татварыг тухайн орлого бүрдүүлсэн холбогдох шатны төсвөөс дараах хугацаанд буцаан олгоно” гэх.

	4. 
	
	

	5. 
	Хувь хүний орлогын албан татварын хөнгөлөлттэй холбоотой зохицуулалт
	-Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 төгрөгийн орлогод ногдуулах албан татварыг 100 хувь хөнгөлнө” гэх
-Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх

	6. 
	Тухайн татварын жилд мөрдөх хөнгөлөлтийн хэмжээг тогтоохтой холбоотой зохицуулалт
	-Хуулийн төслийн 3 дугаар зүйлийн 23.4 дэх хэсэг “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримтлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно” гэх.



[bookmark: _Toc215418982]2.3. “Ойлгомжтой байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
	“Ойлгомжтой байдал” гэсэн шалгуур үзүүлэлтийг сонгон авсан тохиолдолд хууль тогтоомжийн төслөөс тодорхой заалтыг, эсхүл бүхэлд нь сонгон авч шалгах боломжтой. Хууль тогтоомжийн төсөлд хэрэглэсэн нэр томьёо, хэл зүйн найруулга, үг сонголтын хувьд ойлгомжтой байгаа эсэх, иргэд байгууллагууд тухайн зохицуулалтыг шууд ойлгож хэрэглэх, хэрэгжүүлэх боломжтой байгаа эсэхийг шалгаж үнэлнэ. 
	Хуулийг хэрэглэх, хэрэгжүүлэх субъектийн хувьд ойлгомжтой байх нь хэрэгжилтийн үр дүнд шууд нөлөөлдөг Хууль тогтоомжийн тухай хуульд зааснаар хуулийн төсөл нь бүтэц, хэлбэрийн хувьд логик дараалалтай, хэл зүй, найруулгын хувьд тодорхой, ойлгоход хялбараар томьёологдсон байх шаардлага тавигддаг. Энэхүү хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах, тогтоох зорилгоор энэхүү шалгуур үзүүлэлтийг сонгосон болно[footnoteRef:3].  [3:  “Хувь хүний орлогын татварын тухай хуульд нэмэлт, өөрчлөлт оруулах тухай” хуулийн төсөлд хийсэн үр нөлөө үнэлгээний тайлан, х.3] 

Тус шалгуур үзүүлэлтийн хүрээнд хуулийн төслийн нэр томьёоны тайлбарт тусгаагүй, хэм хэмжээ тогтоогоогүй, тунхагласан шинжтэй зохицуулалт орсон эсэх, үг хэллэгийг монгол хэл бичгийн дүрэмд нийцүүлэн хоёрдмол утгагүй, товч, тодорхой, ойлгоход хялбараар бичих зохицуулалтыг сонгож авсан.
	№
	Ойлгомжтой байдал
	Сонгосон зүйл заалт

	1. 
	Хуулийн төслийн нэр томьёоны тайлбар дутуу, нэр томьёоны тодорхойгүй байдал
	-Хуулийн төслийн 26 дугаар зүйлийн 26.4 дэх хэсэг “Албан татвар төлөгч энэ хуулийн 26.3-т заасны дагуу татварын албанаас хүргүүлсэн тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно.” гэх

	2. 
	Хэм хэмжээ тогтоогоогүй, тунхагласан шинжтэй зохицуулалт орсон эсэх
	-Хуулийн төслийн 26 дугаар зүйлийн 26.2 дахь хэсэг “Энэ хуулийн 26.1-д заасан тайлангийн төсөлд татвар төлөгчийн татвар ногдох орлого, чөлөөлөх орлого, хасагдах зардал, татвар ногдуулах орлого, ногдуулсан, суутгуулсан, төлсөн болон төлбөл зохих албан татвар, буцаан авах боломжтой татварын хөнгөлөлтийг цахим татварын системээр тооцож, тусгана” гэх 

	3. 
	Үг хэллэгийг монгол хэл бичгийн дүрэмд нийцүүлэн хоёрдмол утгагүй
товч, тодорхой, ойлгоход хялбараар бичих
	-Хуулийн төслийн 23 дугаар зүйлийн 23.4 дэх хэсэг “...баримлалд...” гэх
-Хуулийн төслийн 26 дугаар зүйлийн 26.3.1 дэх хэсэг “улирлын тайлангийн төслийг.....” гэх
-Хуулийн төслийн 26 дугаар зүйлийн 26.3.2 дахь хэсэг “жилийн эцсийн тайлангийн төслийг.........” гэх
-Хуулийн төслийн 26 дугаар зүйлийн 26.4 дэх хэсэг “........ тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно” гэх
-Хуулийн төслийн 26 дугаар зүйлийн 26.7 дахь хэсэг “..... хянан баталгаажуулснаар татварын тайлан тушаасанд тооцно” гэх
-Хуулийн төслийн 26 дугаар зүйлийн 26.8 дахь хэсэг “....... тайлангийн төслийг хянаж баталгаажуулаагүй бол энэ хуулийн 23.1-д заасан татварын хөнгөлөлтийг төлбөл зохих татвараас хасаж эцсийн төлбөл зохих татварыг тодорхойлно” гэх 


	
[bookmark: _Toc215418983]2.4. “Хүлээн зөвшөөрөгдөх байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
	“Хүлээн зөвшөөрөгдөх байдал” гэсэн шалгуур үзүүлэлтийг сонгон авсан тохиолдолд тухайн хууль тогтоомжийн төслийг хэрэгжүүлэх байгууллага хүлээн зөвшөөрч хэрэгжүүлэх боломжтой эсэхийг үнэлэх учраас тодорхой байгууллага, иргэний эрх ашиг хөндөгдөж буй зохицуулалтыг сонгон авах нь зүйтэй байдаг. Өөрөөр хэлбэл, тухайн төслөөр зохицуулж буй, эсхүл шинээр бий болгож буй зохицуулалтыг иргэн, хуулийн этгээд, төрийн байгууллага хүлээн зөвшөөрч хэрэгжүүлэх эсэхийг үнэлэх учраас иргэн, хуулийн этгээд, төрийн байгууллагын эрх үүрэг, тэдгээрийн ашиг сонирхол хөндөгдөх зохицуулалтыг сонгон авдаг. 
Тус хуулийн төслийн хүрээнд нийтээр дагаж мөрдөх зан суртахуун болон онолын хувьд хүлээн зөвшөөрөхгүй, нийтээр ижил ойлгох харилцааг өөр байдлаар зохицуулсан гэх зохицуулалтыг сонгон авлаа.
	№
	Хүлээн зөвшөөрөгдөх байдал
	Сонгосон зүйл заалт

	1. 
	Нийтээр дагаж мөрдөх хэм хэмжээг хүлээн зөвшөөрөх байдал
	-Хуулийн төслийн 1 дүгээр зүйл 15.9. “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно." гэх
-Хуулийн төслийн 23 дугаар зүйл 23.1. “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 хүртэлх төгрөгийн орлогод ногдуулах албан татварыг 100 хувь хөнгөлнө." гэх
-Хуулийн төслийн 26 дугаар зүйл 26.5 “Цахим төлбөрийн баримтын системд хувийн хэрэглээндээ гэж бүртгүүлсэн төлбөрийн баримт хуульд заасан шаардлага хангасан тохиолдолд татвар төлөгч үйл ажиллагааны орлогоос хасагдах зардалд шилжүүлэн бүртгүүлж тайлангаа залруулж болно. Энэ тохиолдолд нэмэгдсэн өртгийн албан татварын хөнгөлөлтийн буцаан олголт, сугалааны тохирлыг татварын алба залруулан эцсийн тооцоо хийнэ.” гэх


[bookmark: _Toc215418984]2.5. “Харилцан уялдаа” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал
	“Харилцан уялдаа” гэсэн шалгуур үзүүлэлтийн хүрээнд хууль тогтоомжийн төслийн үр нөлөөг үнэлэх стандарт асуултуудад хариулах замаар зохицуулалт нэг бүрийн уялдаа холбоог шалгах учраас шалгах хэсгээ сонгохдоо хуулийн төслийн тодорхой заалт, зохицуулалтыг бус тухайн төслийг бүхэлд нь сонгох нь зүйтэй. Өөрөөр хэлбэл, харилцан уялдаа гэсэн шалгуур үзүүлэлтийн хүрээнд бид тухайн зохицуулалт нэг бүрийн уялдаа холбоо, бусад хуультай нийцтэй байдлыг шалгадаг. 
	№
	Харилцан уялдаа
	Сонгосон зүйл заалт

	1. 
	Хуулийн төслийн зохицуулалт нь тухайн хуулийн төслийн болон бусад хуулийн зохицуулалттай нийцсэн эсэх
	-Хуулийн төслийн 3 дугаар зүйл 23.3.3. “аймаг, сум, улсын зэрэглэлтэй хотын болон Нийслэл хотын дагуул хот, Багануур, Багахангай, Налайх дүүргийн хилийн цэсийн дотор анх удаа орон сууц худалдан авах, барихад зарцуулсан хөрөнгө.” гэх
-Хуулийн төслийн 3 дугаар зүйл 23.4. “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно." гэх



[bookmark: _Toc215418985]ГУРАВ. ШАЛГУУР ҮЗҮҮЛЭЛТҮҮДИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ
	Тохирох шалгах хэрэгсэл нь урьдчилан тогтоосон шалгуур үзүүлэлтээс шалтгаалан харилцан адилгүй байх бөгөөд шалгуур үзүүлэлт тус бүрд нийцсэн дараах шалгах хэрэгсэл байна. Эдгээр шалгах хэрэгсэл нь хуулийн төслийн үр нөлөөг үнэлэх шалгуур үзүүлэлтэд нийцсэн боломжтой арга, хэрэгсэл юм. 
	Шалгуур үзүүлэлт
	Тохирох шалгах хэрэгсэл

	Зорилгод хүрэх байдал
	Зорилгод дүн шинжилгээ хийх

	Практикт хэрэгжих боломж
	Практикт турших

	Ойлгомжтой байдал
	Ойлгомжтой байдлыг шалгах

	Хүлээн зөвшөөрөгдөх байдал
	Хүлээн зөвшөөрөгдөх байдлын судалгаа хийх

	Харилцан уялдаа
	Хуулийн төслийн уялдаа холбоог шалгах



Өмнөх үе шатуудад хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараах байдлаар харуулав.

	№
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1. 
	Зорилгод хүрэх байдал
	-Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх
- Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх
-Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 төгрөгийн орлогод ногдуулах албан татварыг 100 хувь хөнгөлнө” гэх
-Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх.
	Зорилгод дүн шинжилгээ хийх

	2. 
	Практикт хэрэгжих боломж
	-Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх
- Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх
-Хуулийн төслийн 28 дугаар зүйл 28.4 дэх хэсэг “Энэ хуулийн 28.3-т заасан албан татвар төлөгчийн илүү төлсөн албан татварыг тухайн орлого бүрдүүлсэн холбогдох шатны төсвөөс дараах хугацаанд буцаан олгоно” гэх
-Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 төгрөгийн орлогод ногдуулах албан татварыг 100 хувь хөнгөлнө” гэх
-Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх
-Хуулийн төслийн 3 дугаар зүйлийн 23.4 дэх хэсэг “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримтлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно” гэх.
	Практикт хэрэгжих байдлыг баримт, бичигт дүн шинжилгээ хийх замаар хэрэгжих эсэхийг судлах

	3. 
	Ойлгомжтой байдал
	-Хуулийн төслийн 26 дугаар зүйлийн 26.4 дэх хэсэг “Албан татвар төлөгч энэ хуулийн 26.3-т заасны дагуу татварын албанаас хүргүүлсэн тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно.” гэх
-Хуулийн төслийн 26 дугаар зүйлийн 26.2 дахь хэсэг “Энэ хуулийн 26.1-д заасан тайлангийн төсөлд татвар төлөгчийн татвар ногдох орлого, чөлөөлөх орлого, хасагдах зардал, татвар ногдуулах орлого, ногдуулсан, суутгуулсан, төлсөн болон төлбөл зохих албан татвар, буцаан авах боломжтой татварын хөнгөлөлтийг цахим татварын системээр тооцож, тусгана” гэх
-Хуулийн төслийн 23 дугаар зүйлийн 23.4 дэх хэсэг “...баримлалд...” гэх
-Хуулийн төслийн 26 дугаар зүйлийн 26.3.1 дэх хэсэг “улирлын тайлангийн төслийг.....” гэх
-Хуулийн төслийн 26 дугаар зүйлийн 26.3.2 дахь хэсэг “жилийн эцсийн тайлангийн төслийг.........” гэх
-Хуулийн төслийн 26 дугаар зүйлийн 26.4 дэх хэсэг “........ тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно” гэх
-Хуулийн төслийн 26 дугаар зүйлийн 26.7 дахь хэсэг “..... хянан баталгаажуулснаар татварын тайлан тушаасанд тооцно” гэх
-Хуулийн төслийн 26 дугаар зүйлийн 26.8 дахь хэсэг “....... тайлангийн төслийг хянаж баталгаажуулаагүй бол энэ хуулийн 23.1-д заасан татварын хөнгөлөлтийг төлбөл зохих татвараас хасаж эцсийн төлбөл зохих татварыг тодорхойлно” гэх
	Ойлгомжтой байдлыг судлах, ингэхдээ  Хууль  тогтоомжийн тухай хууль болон аргачлалд заасан  асуулгаар  хуулийн төслийг шалгах, мөн  бусад баримт, бичигт дүн шинжилгээ хийх замаар судлах

	4. 
	Хүлээн зөвшөөрөгдөх байдал
	-Хуулийн төслийн 1 дүгээр зүйл 15.9. “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно." гэх
-Хуулийн төслийн 23 дугаар зүйл 23.1. “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 хүртэлх төгрөгийн орлогод ногдуулах албан татварыг 100 хувь хөнгөлнө." гэх
-Хуулийн төслийн 26 дугаар зүйл 26.5 “Цахим төлбөрийн баримтын системд хувийн хэрэглээндээ гэж бүртгүүлсэн төлбөрийн баримт хуульд заасан шаардлага хангасан тохиолдолд татвар төлөгч үйл ажиллагааны орлогоос хасагдах зардалд шилжүүлэн бүртгүүлж тайлангаа залруулж болно. Энэ тохиолдолд нэмэгдсэн өртгийн албан татварын хөнгөлөлтийн буцаан олголт, сугалааны тохирлыг татварын алба залруулан эцсийн тооцоо хийнэ.” гэх
	Хүлээн зөвшөөрөгдөх байдлын судалгаа хийх асуудлын хүрээнд баримт бичгийн судалгаа хийж дүгнэх

	5. 
	Харилцан уялдаа
	-Хуулийн төслийн 3 дугаар зүйл 23.3.3. “аймаг, сум, улсын зэрэглэлтэй хотын болон Нийслэл хотын дагуул хот, Багануур, Багахангай, Налайх дүүргийн хилийн цэсийн дотор анх удаа орон сууц худалдан авах, барихад зарцуулсан хөрөнгө.” гэх
-Хуулийн төслийн 3 дугаар зүйл 23.4. “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно." гэх
	Харилцан уялдааг судлах, ингэхдээ  Хууль  тогтоомжийн тухай хууль болон аргачлалд заасан  асуулгаар  хуулийн төслийг шалгах, мөн  бусад баримт, бичигт дүн шинжилгээ хийх замаар судлах



	Дээрх урьдчилан сонгосон шалгуур үзүүлэлтэд тохирсон шалгах хэрэгслийн дагуу хуулийн төслийн үр нөлөөг дараах байдлаар үнэлэв.
[bookmark: _Toc215418986]3.1. “Зорилгод хүрэх байдал” шалгуур үзүүлэлтээр үнэлсэн байдал
	“Зорилгод хүрэх байдал”-ыг үнэлэхдээ хуулийн үзэл баримтлалд тусгагдсан хуулийн төсөл боловсруулах болсон хэрэгцээ, шаардлагад нийцсэн эсэх, хуулийг батлан хэрэгжүүлснээр хүрэхээр тавьсан зорилгод хүрэх боломжтой байдлаар томьёологдож чадсан эсэхийг тухайн хуулийн төслийн үзэл баримтлал, түүний агуулгыг хуулийн төслийн үр нөлөөг үнэлж буй зохицуулалттай харьцуулан дүн шинжилгээ хийдэг. Энэ хүрээнд хуулийн төслийн зарим зүйл, заалт болон хуулийн төслийн зорилго хэсэг буюу 1.1 дэх хэсэгт дүн шинжилгээ хийнэ.
	Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх


Энэхүү заалтын зорилгод хүрэх байдлыг үнэлэх шалгуур үзүүлэлт нь татварын хялбаршуулсан тогтолцоог нэвтрүүлэх, татвар төлөгчийн ачааллыг бууруулах, татварын орлогын тогтвортой байдлыг хангах зэрэг үзүүлэлтүүдээр хэмжигдэнэ. Хуулийн төслийн 1 дүгээр зүйлийн 15.9 дэх хэсэгт тусгасан заалт нь хувь хүний хүсэлтээр албан татвар ногдуулах орлогыг үйл ажиллагааны орлогын 10 хувиар тодорхойлох боломжийг олгож байгаа нь дараах зорилгод хүрэхэд чиглэсэн байна. Үүнд:
· Хувь хүний орлогын албан татварын тайлан гаргах, орлогоо нотлох ажиллагааг хөнгөвчилж байна;
· 10 хувиар татвар ногдуулах нь орлогын нарийвчилсан бүртгэл шаардахгүй, хялбаршуулсан арга болж байна;
· Хувь хүний хүсэлтээр хялбар аргаар татвар ногдуулах нь татварын ачааллыг бууруулж байна;
· Татварын орлого буурахгүй байх, төсвийн тогтвортой байдалд нөлөөлөхгүй байх боломжтой байна;
· 400 сая төгрөг хүртэлх орлоготой иргэдийн татварын орлого тогтмол 10 хувиар тооцогдож, төсвийн орлогыг урьдчилсан таамаглах боломжтой болж байна;
· Хувь хүний хүсэлтийг үндэслэн гэсэн байгаа нь татвар төлөх хандлага, ёс зүйг нэмэгдүүлнэ гэж үзэж болохоор байна.  
	[bookmark: _Hlk123008008]Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх


Хуулийн төслийн 26 дугаар зүйл нь татварын тайлангийн хялбаршуулсан горимыг нэвтрүүлэх зорилгод хүрэхэд чиглэсэн бөгөөд дараах шалгуур үзүүлэлтүүдээр үнэлэх боломжтой. Энэ заалт нь татварын тайланг урьдчилан боловсруулж хүргүүлэх, хялбаршуулсан горимоор тайлагнах, төлөх боломжийг олгож байгаа нь татварын захиргааны үр ашиг, татвар төлөгчийн ачаалал, тайлангийн чанар, татварын ёс зүй зэрэг олон талт үзүүлэлтээр үнэлэгдэнэ. Дараах байдлаар зорилгодоо хүрч байна гэж үзэж болохоор байна. Үүнд:
· Урьдчилан боловсруулсан тайлан нь татварын албаны нөөцийг хэмнэж, алдаа, зөрчлийг бууруулах боломжтой байна;
· Хялбаршуулсан горим нь бичиг баримт бүрдүүлэх, тооцоолол хийх шаардлагыг багасгаж, цаг хугацаа хэмнэж байна;
· Татварын албаны мэдээлэлд тулгуурласан тайлан нь алдааг багасгаж, тайлангийн чанарыг сайжруулж байна;
· Хялбаршуулсан горим нь татвар төлөгчдийг тайлангаа хугацаанд нь гаргах, татвар төлөхөд урамшуулах хөшүүрэг болж байна;
· Технологийн шийдлүүд нь тайлангийн хүртээмжийг нэмэгдүүлж, татвар төлөгчдөд ээлтэй татварын орчин бүрдүүлж байна. 	
	Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 төгрөгийн орлогод ногдуулах албан татварыг 100 хувь хөнгөлнө” гэх


Энэхүү заалт нь бага орлоготой татвар төлөгчдийг дэмжих, татварын ачааллыг бууруулах, татварын тогтолцооны шударга байдлыг хангах зорилгод чиглэсэн бөгөөд эдгээр зорилгод хүрч байгаа эсэхийг дараах шалгуур үзүүлэлтээр үнэлж болно. Үүнд:
· 6,000,000 төгрөг хүртэлх орлоготой иргэдийг татвараас чөлөөлснөөр амьжиргааны баталгааг сайжруулж байна;
· Орлого багатай иргэдэд 100% хөнгөлөлт олгож буй нь татварын шударга байдлыг хангаж байна;
· Хувь хүний орлогын албан татварын хөнгөлөлт эдлэхийн тулд тайлан гаргах шаардлага нь татварын ёс зүй, тайлагналын соёлыг дэмжиж байна;
· Хувь хүний орлогын албан татварын хөнгөлөлт нь татварын албаны нөөцийг илүү үр дүнтэй чиглүүлэх боломжийг олгож байна;
· Хуулийн заалт нь зорилтот бүлэгт бодитоор хүрч байгаа эсэхийг статистик мэдээллээр үнэлэх боломжтой байна. 	 
	Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх


Энэхүү хуулийн заалт нь иргэдийн орон сууцны нөхцөлийг сайжруулах, амьдрах орчныг дэмжих, татварын бодлогоор дамжуулан нийгмийн хамгааллыг хэрэгжүүлэх зорилгод чиглэсэн бөгөөд дараах шалгуур үзүүлэлтүүдээр зорилгодоо хүрч буй эсэхийг үнэлж болно. Үүнд:
· 15 сая төгрөг хүртэлх татварын хөнгөлөлт нь иргэдийн орон сууцны зардлыг бууруулж, худалдан авах чадварыг нэмэгдүүлж байна;
· Нэг удаагийн хөнгөлөлт нь зорилтот бүлгийн орон сууцны нөхцөлийг сайжруулахад чиглэж байна;
· Тухайн иргэний орлого, орон сууцны зардал, нотлох баримтын шаардлага нь хэт төвөгтэй биш байна; 
· Баримт нотолгоо шаардсан нь хөнгөлөлтийн үр ашигтай, хуулийн хэрэгжилт хяналттай байхад тусалж байна;
· Хөнгөлөлт нь орон сууцны эрэлт, барилгын салбарын өсөлтөд эерэг нөлөө үзүүлж байна. 
Тус хуулийн төслийн зорилт нь хувь хүний орлогод албан татвар ногдуулах, уг албан татварыг төсөвт төлөх, тайлагнахтай холбогдсон харилцааг зохицуулахад оршино. 	
[bookmark: _Toc215418987]3.2. “Практикт хэрэгжих боломж” шалгуур үзүүлэлтээр үнэлсэн байдал
“Практикт хэрэгжих боломж” гэх шалгуур үзүүлэлтийн хүрээнд хүрээнд хуулийн төслийн 1 дүгээр зүйлийн 15.9 дэх хэсэг, 3 дугаар зүйлийн 21.1 дэх хэсэг, 3 дугаар зүйлийн 23.1 дэх хэсэг, 3 дугаар зүйлийн 23.3 дахь хэсэг, 3 дугаар зүйлийн 23.4 дэх хэсэг, 26 зүйл, 28 дугаар зүйлийн 28.4 дэх хэсэгт заасан зохицуулалтад дүн шинжилгээ хийнэ. Ингэхдээ баримт бичигт дүн шинжилгээ хийх замаар “Практикт хэрэгжих боломж” шалгуур үзүүлэлтийг үнэлсэн болно.
	Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх


Энэхүү заалтыг практикт хэрэгжих байдлаар үнэлэхэд дараах шалгуур үзүүлэлтүүдийг ашиглаж болно. Татварын хялбаршуулсан горимын үр ашиг, татвар төлөгчийн идэвх, тайлангийн үнэн зөв байдал, татварын орлогын тогтвортой байдал. Энэ хуулийн заалт нь 400 сая төгрөг хүртэлх орлоготой хувь хүний хүсэлтээр үйл ажиллагааны орлогын 10 хувиар татвар ногдуулах боломж олгож байгаа нь хялбаршуулсан татварын тогтолцоог нэвтрүүлэх зорилготой. 
· Тайлангийн мэдээлэл хангалттай, үнэн зөв байвал хялбаршуулсан горим үр дүнтэй хэрэгжинэ;
· 10 хувиар тооцсон татварын орлого нь тогтвортой, урьдчилан тооцоолох боломжтой байна;
· Хялбаршуулсан тооцоолол нь татварын албаны нөөцийг хэмнэж, хяналтын үр ашгийг нэмэгдүүлж байна;
· Сайн дурын хүсэлт гаргах нь хууль сахих хандлагыг нэмэгдүүлж байна. 
· 
	Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 6,000,000 төгрөгийн орлогод ногдуулах албан татварыг 100 хувь хөнгөлнө” гэх


	Энэхүү хуулийн заалт нь татварын нийгмийн чиг баримжаатай бодлогыг хэрэгжүүлэх, бага орлоготой иргэдийг дэмжих, татварын шударга тогтолцоог бүрдүүлэх зорилготой. Үүнийг практикт хэрэгжих байдлаар үнэлэхэд дараах шалгуур үзүүлэлтүүд чухал үүрэгтэй. Үүнд:
· Хөнгөлөлт бодитоор хэрэгжиж, зорилтот бүлэгт хүрч байна;
· Тайлан гаргасан хувь хүний тоо, өмнөх онтой харьцуулахад өссөн байна;
· Хөнгөлөлт нь татварын албаны нөөцийг илүү үр дүнтэй чиглүүлэх боломжийг олгож байна;
· Иргэдийн орлого, зарцуулалтын бүтцэд эерэг өөрчлөлт үзүүлж байна. 
	Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх


Энэ заалт нь Монгол Улсын иргэдийн орон сууцтай болох, орон сууцны нөхцөлөө сайжруулахад дэмжлэг үзүүлэх зорилготой татварын хөнгөлөлтийн механизм юм. Практикт хэрэгжих боломжийг дараах байдлаар үнэлж болно. Үүнд:
· Хууль эрх зүйн үндэслэл бүрдсэн: Хувь хүний орлогын албан татварын тухай хуульд энэ заалт тусгагдсан бөгөөд Татварын ерөнхий газар (ТЕГ) хэрэгжилтийг зохицуулдаг.
· Цахим тайлагналын систем бүрдсэн: etax.mta.mn системээр дамжуулан ХХОАТ-ын тайлан, хөнгөлөлтийн хүсэлт, баримтуудыг цахимаар илгээх боломжтой.
· Нотлох баримтын шаардлага тодорхой: Худалдан авалт, барилга, засварын зардлыг нотлох баримт (нэхэмжлэх, гүйлгээний хуулга, гэрээ) шаарддаг.
· Нэг удаагийн хөнгөлөлт: Давтан авах боломжгүй тул анх удаа орон сууцтай болж буй иргэдэд илүү тохиромжтой.
	Хуулийн төслийн 3 дугаар зүйлийн 23.4 дэх хэсэг “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримтлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно” гэх


Энэ заалтын практик хэрэгжилт нь орон нутгийн засаглалын чадавх, бүсчилсэн хөгжлийн бодлогын уялдаа, татварын зохицуулалтын нэгдмэл байдалд тулгуурлаж байна. Хэрэв эдгээр нөхцөл хангагдвал заалт хэрэгжих бүрэн боломжтой. Үүнд:
· Орон нутгийн эрх мэдэл тодорхой болсон: Аймаг, нийслэлийн ИТХ, хотын Зөвлөл нь тухайн бүсийн онцлогт нийцүүлэн татварын хөнгөлөлтийн хэмжээг тогтоох эрхтэй болсон.
· Бүсчилсэн хөгжлийн үзэл баримтлал батлагдсан: Засгийн газрын 2022 онд баталсан бүсчилсэн хөгжлийн бодлого нь орон нутгийн ялгаатай хэрэгцээг харгалзан үзэх үндэс суурь болж өгсөн.
· Татварын хөнгөлөлтийн дээд хязгаарыг уян хатан тогтоох боломж: Жишээлбэл, Улаанбаатар хотод 15 сая төгрөг байхад, хөдөө орон нутагт 10 сая төгрөг байж болно.
· Орон нутгийн төсвийн бодлогод нийцэх боломж: Хөнгөлөлтийн хэмжээ нь тухайн аймаг, хотын төсвийн орлогын төлөвлөлттэй уялдаж байвал хэрэгжилт амжилттай болно гэж үзэж байна.
	Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх



Энэ заалт нь практикт хэрэгжих бүрэн боломжтой бөгөөд Татварын ерөнхий газар цахим системээр дамжуулан хэрэгжүүлж эхлээд байна. Жишээ нь, 
· Цахим тайлангийн систем бүрдсэн: etax.mta.mn системээр дамжуулан хувь хүн өөрийн орлогын тайланг хялбаршуулсан горимоор илгээх боломжтой.
· Хялбаршуулсан горимын шалгуур тодорхой:
· Өмнөх жилийн албан татвар ногдох орлого нь 50 сая төгрөгөөс хэтрээгүй байх
· Нэмэгдсэн өртгийн албан татварын суутган төлөгчөөр бүртгэгдээгүй байх
· Татварын бүртгэл мэдээллийн системд холбогдсон байх
· Урьдчилан боловсруулсан тайлангийн загвар бий: ТЕГ нь зарим төрлийн орлого (жишээ нь: цалингийн орлого) дээр үндэслэн урьдчилан боловсруулсан тайланг татвар төлөгчид хүргүүлж, баталгаажуулах боломжийг олгодог.
· Төлбөрийн баримт шивэлт автоматажсан: НӨАТ-ын баримт, орлогын мэдээлэл нь системд автоматаар татагддаг тул тайлан гаргах ажиллагаа хялбар болсон зэрэг нь энэхүү заалтын практикт хэрэгжих боломжийг харуулж байна гэж үзэхээр байна. 
	Хуулийн төслийн 28 дугаар зүйл 28.4 дэх хэсэг “Энэ хуулийн 28.3-т заасан албан татвар төлөгчийн илүү төлсөн албан татварыг тухайн орлого бүрдүүлсэн холбогдох шатны төсвөөс дараах хугацаанд буцаан олгоно” гэх



Энэ заалт нь илүү төлсөн албан татварыг буцаан олгох эрх зүйн үндсийг тодорхойлсон бөгөөд практикт хэрэгжих бүрэн боломжтой. Гэхдээ хэрэгжилтийн үр дүн нь тайлангийн үнэн зөв байдал, цахим системийн ажиллагаа, төсвийн санхүүжилтийн зохицуулалтаас хамаарна гэж үзэж байна. Энэхүү заалтын практикт хэрэгжих боломжийг дараах байдлаар тодорхойлж байна. Үүнд:
· Эрх зүйн зохицуулалт бүрдсэн: Хувь хүний орлогын албан татварын тухай хуулийн 28.3, 28.4 дэх хэсгүүд нь илүү төлсөн татварыг буцаан олгох нөхцөлийг тодорхой заасан байна.
· Цахим тайлангийн систем бүрэн ажиллаж байна: etax.mta.mn системээр дамжуулан иргэд тайлангаа илгээж, илүү төлсөн татвараа буцаан авах хүсэлт гаргах боломжтой байна.
· Татварын албаны хяналт, баталгаажуулалт сайн хийгдэж байна: Илүү төлөлтийг баталгаажуулсны дараа холбогдох шатны төсвөөс буцаан олголт хийгдэж байна.
· Буцаан олголтын хугацаа хуульд заасан: Татварын ерөнхий хуульд зааснаар буцаан олголтыг 45 хоногийн дотор хийх ёстой байна.
[bookmark: _Toc215418988]3.3. “Ойлгомжтой байдал” шалгуур үзүүлэлтээр үнэлсэн байдал
	Журмын төслийн зүйл, заалт, зохицуулалт нь найруулга, хэл зүйн болон агуулгын хувьд ойлгомжтой байдлаар томьёологдсон болон логик дараалалтай боловсруулагдсан эсэхийг шалгахдаа Хууль тогтоомжийн  тухай хуулийн 4 дүгээр бүлэгт заасан болон “Хууль тогтоомжийн төсөл боловсруулах аргачлал”-ыг баримталсан эсэхийг нарийвчлан шалгана. 
Ингэхдээ хуулийн төслийн 23 дугаар зүйлийн 4 дэх хэсэг, 26 дугаар зүйлийн 4 дэх хэсэг, 26 дугаар зүйлийн 2 дахь хэсэг, 26 дугаар зүйлийн 3.1 дэх хэсэг, 26 дугаар зүйлийн 3.2 дахь хэсэг, 26 дугаар зүйлийн 7 дахь хэсэг, 26 дугаар зүйлийн 8 дахь хэсгүүдэд дүн шинжилгээ хийсэн болно.
	Хуулийн төслийн 23 дугаар зүйлийн 23.4 дэх хэсэг “...баримлалд...” гэх заалтад зөв бичгийн дүрмийн алдаа гаргасан эсэхэд хийсэн дүн шинжилгээ


Энэхүү заалтад байгаа “... баримлалд...” гэх үг нь зөв бичгийн дүрмийн алдаатай байх тул хуулийн төсөлд засварлан оруулах шаардлагатай байна.  
	Хуулийн төслийн 26 дугаар зүйлийн 26.2 дахь хэсэг “Энэ хуулийн 26.1-д заасан тайлангийн төсөлд татвар төлөгчийн татвар ногдох орлого, чөлөөлөх орлого, хасагдах зардал, татвар ногдуулах орлого, ногдуулсан, суутгуулсан, төлсөн болон төлбөл зохих албан татвар, буцаан авах боломжтой татварын хөнгөлөлтийг цахим татварын системээр тооцож, тусгана” гэх заалт нь ойлгомжтой байдалд нийцэж буй эсэхэд дүн шинжилгээ хийсэн байдал


Энэ заалт нь татварын тайлангийн төсөлд багтаах мэдээллийн хүрээг тодорхойлсон бөгөөд ойлгомжтой байдалд нийцэж байгаа ч зарим мэргэжлийн нэр томьёо нь иргэдэд ойлгомжгүй байж болзошгүй байна. Ойлгомжтой байдалд дараах байдлаар нийцэж байна. Үүнд:
· Тайлангийн агуулгыг нарийвчилсан: Татвар төлөгчийн орлого, зардал, татварын тооцоолол, хөнгөлөлт зэрэг бүх гол үзүүлэлтийг багтаахыг заасан байна.
· Цахим системээр тооцохыг заасан: etax.mta.mn зэрэг цахим системээр дамжуулан тайлангийн төсөл автоматаар тооцогдож, тусгагдах боломжтой байна.
· Татварын суутган, төлөлт, буцаан олголт зэрэг мэдээллийг хамарсан байна. Энэ нь тайлангийн бүрэн гүйцэд байдлыг хангах үндэс суурь нь болж өгч байна гэж үзэж болохоор байна. 
Энэ заалт нь хууль тогтоомжийн хувьд нарийвчилсан, системтэй боловч иргэдийн ойлголтод нийцүүлэхийн тулд нэмэлт тайлбар, зааварчилгаа шаардлагатай байна. 
	Хуулийн төслийн 26 дугаар зүйлийн 26.4 дэх хэсэг “Албан татвар төлөгч энэ хуулийн 26.3-т заасны дагуу татварын албанаас хүргүүлсэн тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно.” гэх заалт нь ойлгомжтой байдалд нийцэж буй эсэхэд дүн шинжилгээ


Хуулийн 26.4 дэх хэсгийн ойлгомжтой байдалд хийсэн дүн шинжилгээ нь иргэд, татвар төлөгчдөд энэ заалт хэр зэрэг ойлгомжтой, хэрэглэхэд хялбар байгааг үнэлэхэд чиглэнэ. Заалт нь үндсэндээ татварын албанаас урьдчилан боловсруулж хүргүүлсэн тайлангийн төсөлд татвар төлөгч өөрийн талаарх нэмэлт мэдээллийг оруулж, засвар хийх боломжтой гэдгийг илэрхийлж байна. Үүнд:
· Татвар төлөгчийн оролцоог баталгаажуулсан: Татварын албанаас хүргүүлсэн тайланг шууд баталгаажуулах бус, өөрийн орлого, зардлын мэдээллээр нэмэлтээр баяжуулах, залруулах эрх олгож байгаа нь ойлгомжтой dgayg.
· Тайлангийн төсөл гэдэг ойлголт өмнөх хэсэгт тодорхойлогдсон: 26.3-т тайлангийн төсөл гэж юу болохыг тайлбарласан тул 26.4 нь түүний үргэлжлэл хэлбэрээр логик уялдаатай байна.
· Нэмэлт мэдээлэл оруулах боломжийг хуульчилсан: Энэ нь татвар төлөгчийн эрхийг хамгаалж, алдаатай тайлангаас үүдэх эрсдэлийг бууруулж болно гэж үзэж болохоор байна. 
Хуулийн төслийн энэхүү заалт нь хууль тогтоомжийн хувьд ойлгомжтой бүтэцтэй боловч иргэдийн практик хэрэглээнд нийцүүлэхийн тулд нэмэлт тайлбар, зааварчилгаа шаардлагатай. 
	Хуулийн төслийн 26 дугаар зүйлийн 26.3.1 дэх хэсэг “улирлын тайлангийн төслийг.....” гэх заалт нь ойлгомжтой байдалд нийцэж буй эсэхэд дүн шинжилгээ


Хуулийн төслийн 26.3.1 дэх хэсгийн “улирлын тайлангийн төслийг...” гэх заалт нь хууль тогтоомжийн бүтэц, логик уялдааны хувьд ойлгомжтой боловч практик хэрэглээнд иргэдийн хувьд тодорхой бус байж болзошгүй нэр томьёо, тайлбар шаардсан хэсгүүд агуулсан байна. Ойлгомжтой байдалд дараах талууд нийцэж байна гэж үзэж болохоор байна. Үүнд:
· Тайлангийн төсөл гэдэг ойлголтыг хуульчилсан: Татварын албанаас улирал бүрд урьдчилан боловсруулсан тайлангийн төсөл хүргүүлнэ гэдгийг тодорхой заасан.
· Цахим системээр хүргүүлэх хэлбэрийг тусгасан: etax.mta.mn зэрэг цахим платформоор дамжуулан тайлангийн төсөл татвар төлөгчид хүргэгдэх боломжтой.
· Тайлангийн хугацаа, давтамжийг тодорхойлсон: “улирлын тайлан” гэдэг нь жилд 4 удаа тайлагнах хуваарийг илэрхийлдэг тул хуулийн бүтэц ойлгомжтой байна гэж үзэж болохоор байна.
Хуулийн төслийн 26.3.1 дэх хэсэг нь хууль тогтоомжийн логик уялдаатай, бүтэц тодорхой боловч иргэдийн практик ойлголтод нийцүүлэхийн тулд нэр томьёо, хэрэглээний зааварчилгаа шаардлагатай байна. 
	Хуулийн төслийн 26 дугаар зүйлийн 26.3.2 дахь хэсэг “жилийн эцсийн тайлангийн төслийг.........” гэх заалт нь ойлгомжтой байдалд нийцэж буй эсэхэд дүн шинжилгээ



Хуулийн төслийн 26.3.2 дахь хэсгийн “жилийн эцсийн тайлангийн төслийг...” гэх заалт нь ойлгомжтой байдалд үндсэндээ нийцэж байгаа ч зарим нэр томьёо, хэрэглээний нарийвчлалын хувьд тодруулга шаардлагатай байна. Дараах байдлаар ойлгомжтой байдалтай нийцэж байна. Үүнд:
· Тайлангийн төсөл гэдэг ойлголтыг үргэлжлүүлэн хэрэглэсэн: 26.3.1-т улирлын тайлангийн төсөл гэж заасан бол 26.3.2 нь жилийн эцсийн тайлангийн төсөлд хамаарч буйг логик дарааллаар илэрхийлсэн байна.
· Цахим системээр хүргүүлэхийг заасан: Татварын албанаас цахим системээр дамжуулан жилийн эцсийн тайлангийн төсөл илгээхийг хуульчилсан нь хэрэгжилтийн хувьд ойлгомжтой.
· Татвар төлөгчийн орлого, зардал, хөнгөлөлт зэргийг багтаасан мэдээлэлтэй байхыг илэрхийлж байна. Энэ нь тайлангийн бүрэн бүтэн байдлыг хангах зорилготой байна.
Хуулийн төслийн 26.3.2 дахь хэсэг нь хууль тогтоомжийн логик уялдаатай, бүтэц тодорхой боловч иргэдийн практик хэрэглээнд нийцүүлэхийн тулд нэр томьёо, хэрэглээний зааварчилгаа шаардлагатай байна. 
	Хуулийн төслийн 26 дугаар зүйлийн 26.4 дэх хэсэг “........ тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно” гэх заалт нь ойлгомжтой байдалд нийцэж буй эсэхэд дүн шинжилгээ


Энэхүү заалт нь иргэд, татвар төлөгчдөд энэ заалт хэр зэрэг ойлгомжтой, хэрэглэхэд хялбар байгааг үнэлэхэд чиглэнэ. Энэ заалт нь татварын албанаас хүргүүлсэн тайлангийн төсөлд татвар төлөгч өөрийн талаарх нэмэлт мэдээлэл оруулж, засвар хийх эрхтэй гэдгийг илэрхийлж байна. Дараах байдлаар ойлгомжтой байдалтай нийцэж байна гэж үзэж болохоор байна. Үүнд:
· Татвар төлөгчийн оролцоог баталгаажуулсан: Тайлангийн төсөлд өөрийн орлого, зардал, татварын мэдээллийг нэмэлтээр тусгаж, засварлах боломжтой гэдгийг тодорхой заасан байна.
· Залруулга хийх эрхийг хуульчилсан: Татварын албанаас хүргүүлсэн мэдээлэлд алдаа, зөрүү байвал татвар төлөгч өөрөө засвар хийх боломжтой нь ойлгомжтой байна.
· Тайлангийн төсөл гэдэг ойлголт өмнөх хэсэгт тодорхойлогдсон: 26.3-т тайлангийн төсөл гэж юу болохыг тайлбарласан тул энэ заалт логик уялдаатай байна.
Энэ заалт нь хууль тогтоомжийн хувьд ойлгомжтой бүтэцтэй, татвар төлөгчийн эрхийг хамгаалсан боловч иргэдийн практик хэрэглээнд нийцүүлэхийн тулд нэмэлт тайлбар, зааварчилгаа шаардлагатай байна. 
	Хуулийн төслийн 26 дугаар зүйлийн 26.7 дахь хэсэг “..... хянан баталгаажуулснаар татварын тайлан тушаасанд тооцно” гэх заалт нь ойлгомжтой байдалд нийцэж буй эсэхэд дүн шинжилгээ


Энэхүү заалт нь хууль тогтоомжийн логик бүтэц, татварын тайлангийн цахим горимд нийцсэн ойлгомжтой заалт боловч практик хэрэглээнд зарим тодруулга шаардлагатай байж болно. Дараах байдлаар ойлгомжтой байдалтай нийцэж байна. Үүнд:
· Тайлан тушаах үйлдлийг тодорхойлсон: Татвар төлөгчийн тайланг цахим системээр хянан баталгаажуулсан тохиолдолд албан ёсоор тушаасан гэж үзэх нь ойлгомжтой бөгөөд цахим тайлагналын горимд нийцэж байна.
· Хянан баталгаажуулалт гэдэг нь баталгаажуулах товч дарсан үйлдэлтэй дүйцнэ: etax.mta.mn системд тайланг баталгаажуулах товч дарснаар тухайн тайлан тушаагдсан гэж тооцогддог.
· Цахим тайлангийн горимыг хуульчилсан: Цаасан тайлан тушаах уламжлалт хэлбэрээс цахим баталгаажуулалт руу шилжих үйл явцыг хуульд тусгасан нь ойлгомжтой байна.
Энэ заалт нь хууль тогтоомжийн логик уялдаатай, цахим тайлангийн горимд нийцсэн боловч иргэдийн практик ойлголтод нийцүүлэхийн тулд нэр томьёо, хэрэглээний зааварчилгаа шаардлагатай байна.
	Хуулийн төслийн 26 дугаар зүйлийн 26.8 дахь хэсэг “....... тайлангийн төслийг хянаж баталгаажуулаагүй бол энэ хуулийн 23.1-д заасан татварын хөнгөлөлтийг төлбөл зохих татвараас хасаж эцсийн төлбөл зохих татварыг тодорхойлно” гэх заалт нь ойлгомжтой байдалд нийцэж буй эсэхэд дүн шинжилгээ


Хуулийн төслийн энэхүү заалт нь иргэд, татвар төлөгчдөд хэр зэрэг ойлгомжтой, хэрэглэхэд хялбар байгааг үнэлэхэд чиглэнэ. Энэ заалт нь тайлангийн төсөл хянан баталгаажуулаагүй тохиолдолд татварын хөнгөлөлтийг автоматаар тооцож, эцсийн төлбөл зохих татварыг тодорхойлох тухай юм. Дараах байдлаар ойлгомжтой байдалтай нийцэж байна. Үүнд:
· Тайлангийн төсөл баталгаажуулаагүй тохиолдолд хөнгөлөлтийг автоматаар тооцно гэдгийг илэрхийлсэн: Татвар төлөгч тайлангаа баталгаажуулаагүй ч систем хөнгөлөлтийг тооцож, эцсийн татварыг тодорхойлно гэдгийг заасан нь ойлгомжтой байна.
· Хуулийн 23.1-т заасан хөнгөлөлттэй уялдуулсан: Хөнгөлөлт нь орон сууц худалдан авах, барих, сайжруулахтай холбоотой хөнгөлөлт бөгөөд энэ заалттай логик уялдаатай байна.
· Эцсийн төлбөл зохих татварыг системээр тодорхойлох боломжийг хуульчилсан: Цахим системээр автоматаар тооцоолох боломжийг хуульд тусгасан нь хэрэгжилтийн хувьд ойлгомжтой байна.
Энэ заалт нь хууль тогтоомжийн логик уялдаатай, цахим тайлангийн горимд нийцсэн боловч иргэдийн практик ойлголтод нийцүүлэхийн тулд нэр томьёо, хэрэглээний зааварчилгаа шаардлагатай байна. 
Хуулийн төслийн 23 дугаар зүйл 4 дэх хэсгийн “... баримлалд...” гэх үгийг “...баримтлалд...” гэж өөрчлөх нь зүйтэй бөгөөд хуулийн төсөлд өөр ямар нэгэн зөв бичгийн дүрмийн алдаа гаргасан зүйлгүй байна. 


[bookmark: _Toc215418989]3.4. “Хүлээн зөвшөөрөгдөх байдал” шалгуур үзүүлэлтээр үнэлсэн байдал
	Тухайн хууль тогтоомжийн төсөлд хувь хүнд хүндрэл үүсгэх зохицуулалт байгаа тохиолдолд хүлээн зөвшөөрөгдөх байдал гэсэн шалгуур үзүүлэлтийг сонгож, хүлээн зөвшөөрөгдөх байдлын судалгааг хийх нь зүйтэй. “Хүлээн зөвшөөрөгдөх байдал” шалгуур үзүүлэлтийн хүрээнд Хуулийн төслийн 1 дүгээр зүйл 15.9 дэх заалт, 23 дугаар зүйл 23.1 дэх заалт, 26 дугаар зүйл 26.5 дахь заалт зохицуулалтад дүн шинжилгээг хийж “хүлээн зөвшөөрөгдөх байдал” шалгуур үзүүлэлтэд нийцэж байгаа эсэхэд дүгнэлт өгсөн.
	Хуулийн төслийн 1 дүгээр зүйл 15.9. “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно." гэх заалтын хүлээн зөвшөөрөгдөх байдалд нийцэж буй эсэхэд дүн шинжилгээ хийсэн байдал


Энэхүү заалт нь татварын хялбаршуулсан тогтолцоог нэвтрүүлэх зорилготой боловч татварын шударга байдал, тэгш байдал, хууль зүйн зарчимд нийцэж байгаа эсэх нь тодорхой нөхцөл, хязгаарлалтаас хамаарна. 
Хүлээн зөвшөөрөгдөх байдлын үнэлгээ
Татварын тэгш байдал: Нэг ижил орлоготой хоёр иргэнээс нэг нь хялбаршуулсан аргаар, нөгөө нь зардлаа тайлагнаж татвар төлөх бол татварын ачаалал харилцан адилгүй байж болзошгүй.
Шударга байдал: Хүсэлт гаргасан иргэнд давуу байдал үүсгэж болох тул шударга байдлын зарчимд сөргөөр нөлөөлж болзошгүй.
Хууль зүйн зарчим: Хувь хүний хүсэлтээр татварын суурь өөрчлөгдөж байгаа нь хууль тогтоомжийн тогтвортой байдал, урьдчилан таамаглах боломжийг сулруулж болзошгүй.
Татварын хяналт, ил тод байдал: Зардлын тайлан шаардахгүй байвал татварын хяналт сулрах, орлогоо буруу тайлагнах эрсдэл нэмэгдэнэ.
Олон улсын жишиг: Зарим улс оронд бичил бизнес эрхлэгчдэд хялбаршуулсан татварын тогтолцоо байдаг ч тодорхой хязгаарлалт, шалгууртайгаар хэрэгжүүлдэг.
Энэхүү заалт нь тодорхой нөхцөл, хязгаарлалттайгаар хэрэгжвэл татварын хялбаршуулсан тогтолцоог дэмжих боломжтой. Гэвч татварын шударга байдал, тэгш байдал, хууль зүйн зарчимд нийцэж байгаа эсэх нь нарийвчилсан зохицуулалт, хяналтын механизм шаардаж байна гэж үзэж болохоор байна.
	Хуулийн төслийн 23 дугаар зүйл 23.1. “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 9,600,000 хүртэлх төгрөгийн орлогод ногдуулах албан татварыг 100 хувь хөнгөлнө." гэх заалтын хүлээн зөвшөөрөгдөх байдалд нийцэж буй эсэхэд дүн шинжилгээ хийсэн байдал


Энэхүү заалт нь бага орлоготой иргэдийг татварын дарамтаас чөлөөлөх зорилготой бөгөөд нийгмийн тэгш байдал, татварын шударга зарчимд нийцэх боломжтой. Гэвч хэрэгжилтийн нарийвчилсан зохицуулалт, хяналт шаардлагатай байна.
Хүлээн зөвшөөрөгдөх байдлын үнэлгээ
Нийгмийн тэгш байдал: Бага орлоготой иргэдэд татварын хөнгөлөлт олгож буй нь нийгмийн тэгш байдлыг дэмжиж байна. 
Шударга байдал: Орлого багатай иргэд татвар төлөхгүй, харин өндөр орлоготой иргэд татвар төлөх нь шударга зарчимд нийцнэ.
Хууль зүйн зарчим: Тодорхой босго, шалгууртайгаар хөнгөлөлт олгож байгаа нь хууль зүйн тогтвортой байдал, урьдчилан таамаглах боломжийг хангаж чадаж байна.
Төсвийн орлого: Хөнгөлөлт олгосноор татварын орлого буурах магадлалтай ч нийгмийн үр өгөөжийг харгалзан үзэх шаардлагатай.
Татварын хяналт, ил тод байдал: Орлогоо үнэн зөв тайлагнасан эсэхэд хяналт тавих шаардлагатай.
Олон улсын жишиг: Олон улс оронд бага орлоготой иргэдэд татварын хөнгөлөлт, чөлөөлөлт олгодог практик байдаг. Жишээ нь, АНУ-д “standard deducation”, Европын орнуудад “tax-free threshold” гэх мэт. 
Хуулийн төслийн энэхүү заалт нь нийгмийн тэгш байдал, татварын шударга зарчимд нийцэх боломжтой. Гэвч хэрэгжилтийн нарийвчилсан зохицуулалт, хяналт, тайлагналын ил тод байдал хангагдаагүй тохиолдолд хууль эрх зүйн эрсдэл үүсэж болзошгүй гэж үзэж байна.
	Хуулийн төслийн 26 дугаар зүйл 26.5 “Цахим төлбөрийн баримтын системд хувийн хэрэглээндээ гэж бүртгүүлсэн төлбөрийн баримт хуульд заасан шаардлага хангасан тохиолдолд татвар төлөгч үйл ажиллагааны орлогоос хасагдах зардалд шилжүүлэн бүртгүүлж тайлангаа залруулж болно. Энэ тохиолдолд нэмэгдсэн өртгийн албан татварын хөнгөлөлтийн буцаан олголт, сугалааны тохирлыг татварын алба залруулан эцсийн тооцоо хийнэ.” гэх заалтын хүлээн зөвшөөрөгдөх байдалд нийцэж буй эсэхэд дүн шинжилгээ хийсэн байдал


Энэхүү заалт нь цахим төлбөрийн баримтын уян хатан хэрэглээг зөвшөөрч, татварын тайлангийн залруулгыг хөнгөвчлөх зорилготой боловч татварын хяналт, шударга байдал, НӨАТ-ын урамшууллын тогтолцоонд сөргөөр нөлөөлөх эрсдэлтэй байна.
Хүлээн зөвшөөрөгдөх байдлын үнэлгээ
Шударга байдал: НӨАТ-ын буцаан олголт, сугалааны тохирлыг давхар эдлэх боломж үүсвэл шударга бус байдал үүсэж болзошгүй. 
Хууль зүйн зарчим: Залруулга хийх боломж олгож байгаа нь уян хатан байдалтай ч, баримтын ангилал өөрчлөгдөх нь хууль зүйн тогтвортой байдалд сөргөөр нөлөөлж болзошгүй.
НӨАТ-ын системийн үр нөлөө: Урамшууллын тогтолцоонд итгэх итгэл буурах, системийн үр ашигт сөргөөр нөлөөлөх магадлалтай. 
Татварын хяналт, ил тод байдал: Хувийн хэрэглээ гэж бүртгэгдсэн баримтыг зардалд шилжүүлэх нь хяналт сулрах, зүй бус ашиглалт үүсгэх эрсдэлтэй.
Олон улсын жишиг: Ихэнх улс оронд хувийн хэрэглээ болон бизнесийн зардлыг нарийвчилсан байдлаар ангилдаг бөгөөд залруулга хийх боломж хязгаарлагдмал байдаг. 
Хуулийн төслийн энэхүү заалт нь тайлангийн уян хатан байдал, зардлын залруулгыг дэмжих эерэг талтай ч татварын хяналт, НӨАТ-ын урамшууллын шударга байдал, хууль зүйн тогтвортой байдалд сөргөөр нөлөөлөх эрсдэлтэй байна. Иймд хэрэгжилтэд нарийвчилсан шалгуур, хязгаарлалт, хяналтын механизм зайлшгүй шаардлагатай байна гэж үзлээ.
[bookmark: _Toc215418990]3.5. “Харилцан уялдаа” шалгуур үзүүлэлтээр үнэлсэн байдал
Хуулийн төслийн 3 дугаар зүйл 23.3.3 дахь хэсэг, 3 дугаар зүйлийн 23.4 дэх хэсгүүдийн харилцан уялдаатай эсэхэд дүн шинжилгээ хийлээ. 	
	Хуулийн төслийн 23.3.3. “аймаг, сум, улсын зэрэглэлтэй хотын болон Нийслэл хотын дагуул хот, Багануур, Багахангай, Налайх дүүргийн хилийн цэсийн дотор анх удаа орон сууц худалдан авах, барихад зарцуулсан хөрөнгө.” гэх заалтын харилцан уялдаатай эсэхэд хийсэн дүн шинжилгээ


Хуулийн төслийн 23.3.3 заалт нь орон сууцны татварын хөнгөлөлтөд хамрагдах бүс нутгийн тодорхойлолт болон “анх удаа” худалдан авалт гэсэн шалгуурын уялдааг агуулсан боловч зарим тодорхойгүй байдал, давхардал үүсгэх эрсдэлтэй.
	Үзүүлэлт
	Уялдаатай байдал
	Тайлбар

	Газар зүйн тодорхойлолт
	Хязгаарлагдмал
	“Улсын зэрэглэлтэй хот” гэх нэр томьёо нь хуульд тодорхойгүй, давхардсан ойлголт үүсгэж болзошгүй.

	“Анх удаа” худалдан авалт
	Тодорхой бус
	“Анх удаа” гэдэг нь тухайн иргэний өмнө нь орон сууц эзэмшиж байсан эсэхийг хэрхэн нотлох, шалгах талаар заалт тусгагдаагүй. 

	Хилийн цэсийн дотор
	Уялдаатай
	Хилийн цэсийн доторх байршлыг тодорхойлсон нь газарзүйн хязгаарыг тогтоох сайн арга.

	Барих болон худалдан авах үйлдэл
	Уялдаатай
	Хоёуланг нь хамруулсан нь бодит хэрэглээнд нийцтэй байна. 


Хуулийн төслийн 23.3.3 заалт нь орон сууцны татварын хөнгөлөлтөд хамрагдах нөхцөлийг тодорхойлох зорилготой ч зарим нэр томьёо, шалгуурын тодорхойгүй байдал нь харилцан уялдааг сулруулж, хэрэгжилтэд хүндрэл үүсгэх магадлалтай байна. Хуулийн заалтыг хэрэгжүүлэхэд нэмэлт тайлбар, журам, тодорхойлолт боловсруулах шаардлагатай гэж үзэж байна.
	Хуулийн төслийн 3 дугаар зүйл 23.4. “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно." гэх заалтын харилцан уялдаатай эсэхэд хийсэн дүн шинжилгээ



	Энэхүү хуулийн төслийн 3 дугаар зүйлийн 23.4 нь 23.3-т заасан татварын хөнгөлөлтийн хэмжээг бүсчилсэн хөгжлийн үзэл баримтлалтай уялдуулан орон нутгийн төлөөллийн байгууллага тогтоох эрхийг олгож буй заалт юм. Энэ нь бодлогын уялдаа, засаглалын төвлөрлийг сааруулах, орон нутгийн онцлогт нийцсэн татварын зохицуулалт хийх боломжийг бүрдүүлж байна гэж үзэж байна. 
1. Хуулийн төслийн 23.3 ба 23.4-ийн харилцан уялдсан байдал
· 23.3 нь татварын хөнгөлөлт олгох үндэслэл, нөхцөлийг тодорхойлж байна.
· 23.4 нь эдгээр хөнгөлөлтийн хэмжээг тогтоох эрхийг орон нутгийн Иргэдийн Төлөөлөгчдийн Хурал, хотын Зөвлөлд шилжүүлсэн байна. Энэ нь төвлөрсөн бодлогыг орон нутгийн хэрэгцээ, хөгжлийн стратегитай уялдуулах механизм болж өгч байна.
2. Бүсчилсэн хөгжлийн үзэл баримтлалтай харилцан уялдсан байдал
· Бүсчилсэн хөгжил нь бүс нутгийн эдийн засаг, нийгмийн онцлогт тулгуурласан хөгжлийг дэмжих зорилготой.
· Татварын хөнгөлөлтийн хэмжээг бүс нутгийн хөгжлийн стратегид нийцүүлэн тогтоож байгаа нь эдийн засгийн хөгжлийн тэнцвэртэй байдалд эерэг нөлөө үзүүлэхээс гадна орон нутгийн давуу тал, салбаруудыг дэмжих боломжтой гэж үзэж байна. 
3. Орон нутгийн төлөөллийн байгууллагын оролцоо
· Аймаг, нийслэлийн ИТХ, хотын Зөвлөл нь тухайн нутаг дэвсгэрийн хөгжлийн төлөвлөгөө, нөөц бололцоог хамгийн сайн мэдэх бөгөөд тэдгээр байгууллагад эрх олгосноор иргэдийн оролцоо нэмэгдэхээс гадна татварын бодлого илүү уян хатан, үр дүнтэй болно гэж үзэж байна. 
Хуулийн төслийн 23.4 дэх заалт нь 23.3-т заасан татварын хөнгөлөлтийг бүсчилсэн хөгжлийн бодлоготой уялдуулан орон нутгийн онцлогт нийцүүлэн хэрэгжүүлэх боломжийг бүрдүүлж байна. Энэ нь бодлогын уялдаа, засаглалын төвлөрлийг сааруулах, иргэдийн оролцоог хангах чухал механизм боловч хэрэгжилтийн чанар, уялдаа, чадавхад анхаарах шаардлагатай байна гэж үзэж байна.
Хууль тогтоомжийн төслийн үр нөлөөг үнэлэх аргачлалын 4.10-т заасан уялдаа холбоог шалгах хэрэгсэлд дурдагдсан шалгуурыг хангасан эсэх: 
	Д/д 
	Асуулт 
	Хариулт 
	Дүн шинжилгээ 

	1 
	Хуулийн төслийн зохицуулалт тухайн хуулийн зорилттой нийцэж байгаа эсэх: 
	Тийм 
	Хуулийн төслийн зохицуулалт нь үзэл баримтлалд тусгагдсан зорилтыг бүрэн хангаж байна. 

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх. 
	Тийм
	Энэхүү шаардлагыг хангасан байна. 


	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх 
	Тийм
	-

	4
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх.
	Тийм
	Зарчмын зөрүүтэй ямар нэгэн асуудал дүн шинжилгээний хүрээнд илрээгүй болно. 


	5
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх 

	Үгүй 

	Хяналтаар ямар нэгэн зөрчилтэй зохицуулалт илрээгүй. 


	6
	Хуулийн төслийг хэрэгжүүлэх этгээдийг тодорхой тусгасан эсэх 

	Тийм 

	Хуулийн төслийг хэрэгжүүлэгч субъектүүдийн эрх үүргийг ялган тодорхойлсон байна.


	7
	Хуулийн төсөлд шаардлагатай зохицуулалтыг орхигдуулсан эсэх 

	Үгүй 

	Хуулийн төсөлд байх бүхий л зохицуулалтыг тусгасан гэж ойлгож байна. 


	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх. 

	Үгүй 

	Хяналтаар ямар нэгэн зөрчилтэй зохицуулалт илрээгүй.


	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх 

	Үгүй 

	-

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх 

	Үгүй
	Тогтоогоогүй 


	11
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг 
хязгаарласан зохицуулалт тусгасан эсэх,  
	Үгүй 

	Хяналтаар ямар нэгэн зөрчилтэй зохицуулалт илрээгүй. 


	12
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх 

	Үгүй
	Тусгаагүй 


	13
	Хуулийн төслийн зүйл, заалт жендерийн эрх тэгш байдлыг хангасан эсэх 

	Тийм 

	-

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх 

	Үгүй 

	Хуулийн төсөлд тусгайлан зохицуулалт тусгагдаагүй.


	15
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх 

	Үгүй 


	Хяналтаар энэ төрлийн зөрчил илрээгүй. 


	16
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх 

	-
	Хуулийн төсөлд хориглосон хэм хэмжээг зөрчсөн этгээдэд хүлээлгэх хариуцлагын талаар зохицуулалт тусгагдаагүй 




Энэхүү шалгуур үзүүлэлтийн дагуу дүн шинжилгээ хийж үзэхэд хуулийн төслийн зүйл заалт өөр хоорондоо болон Үндсэн хууль, бусад хүчин төгөлдөр үйлчилж байгаа хууль тогтоомжтой зөрчилдөөгүй, үүрэг хүлээсэн байгууллага, албан тушаалтнуудын чиг үүрэгт давхардал үүсгээгүй байна.

	Хуулийн төслийн үр нөлөөг үнэлэхдээ шалгуур үзүүлэлт бүрээр дараах байдлаар үнэлж дүгнэлээ.
[bookmark: _Toc215418992]4.1. Үнэлэлт, дүгнэлт
	1.Зорилгод хүрэх байдал шалгуур үзүүлэлтийн хүрээнд:
Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх заалт нь татварын хялбаршуулсан тогтолцоог нэвтрүүлж, жижиг бизнес эрхлэгчдэд татварын дарамтыг бууруулах зорилготой боловч хэрэгжилт, шударга байдал, төсвийн орлогод үзүүлэх нөлөөллөөр хязгаарлагдаж болзошгүй байна.
Хуулийн төслийн энэхүү заалтын зорилгод хүрэх байдалд хийсэн дүн шинжилгээний үр дүнд дараах давуу болон сул талууд бий болж байна. Давуу талууд:
· Татварын хялбаршуулсан байдал: Тайлангийн нарийн бүртгэлгүйгээр 10%-ийн тогтмол хувь ашиглан татвар тооцох нь хялбар, ойлгомжтой байна.
· Жижиг бизнесийг дэмжих: 400 сая төгрөг хүртэлх орлоготой иргэдэд татварын дарамт багасна.
· Татварын орлогын тогтвортой байдал: Хувь тогтоосон татвар нь төсвийн орлогыг урьдчилан тооцоход дөхөм болохоор байна.
Хуулийн төслийн энэхүү заалтад дараах сул талууд үүсэж болохоор байна. Үүнд: 
· Татварын тэгш шударга байх зарчмын хувьд: Үйл ажиллагааны зардал харилцан адилгүй тул 10%-ийн татвар заримд нь өндөр, заримд нь бага байж болзошгүй.
· Тайлангийн үнэн зөв байдалд эргэлзээ төрүүлж болзошгүй байдал: “Баталгаажсан тайлан” гэх заалт нь хяналтгүй, буруу тайлангаар татварын хөнгөлөлт авах эрсдэлтэй байдлыг үүсгэж болзошгүй байна.
· Төсвийн орлогод үзүүлэх нөлөө: Хэт олон иргэн энэ заалтыг ашиглавал татварын орлого буурах магадлалтай байна.
· Хүсэлт гаргах зарчим тодорхойгүй: Хэн?, хэзээ?, ямар? нөхцөлөөр хүсэлт гаргах нь тодорхойгүй байж, хэт төвөгтэй байвал хэрэгжилт удаашрах эрсдэлтэй байна. 
Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх заалт нь татварын тайлангийн үйл явцыг хялбаршуулах, иргэдийн татварын ачааллыг бууруулах, татварын сахилга хариуцлагыг нэмэгдүүлэх зорилготой. Гэвч хэрэгжилт, дэд бүтэц, хяналтын механизмын хүрээнд тодорхой эрсдэлүүд үүсэж болзошгүй байна.
Хуулийн төслийн энэхүү заалтын зорилгод хүрэх байдалд хийсэн дүн шинжилгээний үр дүнд дараах давуу болон сул талууд бий болж болохоор байна. Давуу талууд:
· Цаг хугацаа хэмнэнэ: Урьдчилан боловсруулсан тайлан нь иргэдийн тайлан гаргах хугацааг багасгана.
· Тайлангийн алдааг бууруулна: Татварын алба тайланг боловсруулснаар алдаатай, дутуу тайлангийн тоо буурна.
· Цахим шилжилтэд нийцтэй: eTax системээр дамжуулан тайлан, төлбөрийг хялбар шийдэх боломжтой.
· Иргэдийн татварын сахилга хариуцлага нэмэгдэнэ: Хялбаршуулсан горим нь татвар төлөгчдийн идэвхийг нэмэгдүүлнэ.
Сул талууд:
· Мэдээллийн үнэн зөв байдалд эргэлзээ төрүүлж болохуйц нөхцөл байдал: Урьдчилан боловсруулсан тайлангийн суурь мэдээлэл буруу байвал татварын тооцоолол алдаатай байх эрсдэлтэй байна.
· Хяналтын механизм сул байх: Хялбаршуулсан горимд хамрагдсан иргэдийн орлого, зардлын бодит байдал хянагдахгүй байх эрсдэлтэй байна.
· Тайлангийн баталгаажуулалт нь иргэдийн хариуцлагад тулгуурлах: Иргэн өөрөө баталгаажуулахгүй бол тайлан хүчин төгөлдөр болохгүй байхаар байна.
· Татварын албаны ачаалал нэмэгдэж болзошгүй: Урьдчилан боловсруулалт, хялбаршуулсан горимын дэмжлэг үзүүлэхэд хүний нөөц, системийн чадавх шаардлагатай байна.
Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 9,600,000 төгрөгийн орлогод ногдуулах албан татварыг 100 хувь хөнгөлнө” гэх заалтын зорилгод хүрэх байдалд хийсэн дүн шинжилгээний хувьд дараах дүгнэлтийг өгч байна. Давуу талууд:
· Нийгмийн эмзэг бүлгийг хамгаална: Бага орлоготой иргэдийн амьжиргаанд эерэг нөлөө үзүүлнэ.
· Татварын бүртгэлд хамрагдах байдал нэмэгдэнэ: Хөнгөлөлт авахын тулд тайлан гаргах шаардлага үүсэж, бүртгэл сайжирна.
· Татварын шударга тогтолцоог дэмжинэ: Орлого ихтэй иргэд илүү татвар төлж, орлого багатай иргэд хөнгөлөлт эдлэх боломжтой байна.
Сул талууд:
· Орлогоо зориуд хэт доогуур тайлагнах эрсдэл: Хөнгөлөлт авахын тулд орлогоо буруу тайлагнах тохиолдол гарч болзошгүй.
· Хяналтын тогтолцоо шаардлагатай: Орлогын бодит байдлыг шалгах механизм сул байвал зүй бус ашиглалт нэмэгдэнэ.
· Төсвийн орлогод үзүүлэх нөлөө: Хэт олон иргэн хөнгөлөлт эдэлбэл татварын орлого буурах магадлалтай.
· Хуулийн 14, 15, 18 дугаар зүйлтэй уялдаа шаардлагатай: Эдгээр зүйлээр орлого тодорхойлох аргачлал тодорхойгүй бол хөнгөлөлтийн хэрэгжилтэд саад учирч болзошгүй байна.
Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх заалтын зорилгод хүрэх байдалд хийсэн дүн шинжилгээний үр дүнд дараах давуу болон сул талууд үүсэхээр байна. 
Давуу талууд:
· Орон сууцны хүртээмжийг нэмэгдүүлнэ: Хөнгөлөлт нь орон сууц худалдан авахад дэмжлэг болж, иргэдийн амьдрах орчин сайжирна.
· Татварын тайлангийн соёл төлөвшинө: Хөнгөлөлт авахын тулд төлбөрийн баримт бүрдүүлэх шаардлага нь тайлангийн соёлыг дэмжинэ.
· Нийгмийн бодлоготой уялдсан татварын арга хэмжээ: Татварын хөнгөлөлт нь орон сууцны бодлоготой уялдаж, төрийн зорилго биелэхэд тусална.
Сул талууд:
· Хөнгөлөлтийн дээд хэмжээ хязгаарлагдмал байх: 15 сая төгрөг нь орон сууцны бодит зардалтай харьцуулахад бага байж болзошгүй.
· Нэг удаа эдлэх хязгаарлалтын хувьд: Иргэдийн амьдралын нөхцөл өөрчлөгдөхөд дахин хөнгөлөлт эдлэх боломжгүй.
· Баримтын шаардлага өндөр байх: Төлбөрийн баримт бүрдүүлэх боломжгүй иргэд хөнгөлөлт эдэлж чадахгүй.
· Хяналтын механизм шаардлагатай: Баримт хуурамчаар бүрдүүлэх, зүй бус ашиглалт гарч болзошгүй байна.
2. Практикт хэрэгжих байдал шалгуур үзүүлэлтийн хүрээнд:
	Хуулийн төслийн 1 дүгээр зүйлийн 15.9 дэх хэсэг “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно” гэх заалтын практикт хэрэгжих байдалд хийсэн дүн шинжилгээний үр дүнд дараах давуу болон сул талууд үүсэхээр байна. 
Давуу талууд:
· Татварын тооцоолол хялбар болно: Орлогын 10 хувиар татвар ногдуулах нь тооцоолол, тайлангийн ачааллыг бууруулна.
· Тайлангийн суурьтай хөнгөлөлт: Баталгаажсан тайланг ашигласнаар хөнгөлөлт нь илүү бодитой, хяналттай байж болно.
· Хувь хүний хүсэлтээр хэрэгжинэ: Заавал биш, сонголттой байдал нь уян хатан байдлыг хангаж байна.
Сул талууд:
· Орлогын бүтэц харилцан адилгүй байх: Зарим салбар, үйл ажиллагаанд 10% татвар хэт өндөр эсвэл хэт бага байж болзошгүй.
· Тайлангийн үнэн зөв байдал: Баталгаажсан тайлан буруу, дутуу байвал татварын тооцоолол алдагдана.
· Хяналтын механизм шаардлагатай: Хөнгөлөлт авахын тулд тайланг зориудаар өөрчлөх эрсдэлтэй.
· Шударга байдал: Үйл ажиллагааны зардал харилцан адилгүй тул ижил орлоготой ч татварын ачаалал ялгаатай байж болно.
· Хүсэлт гаргах журам тодорхойгүй: Хэн, хэзээ, ямар нөхцөлөөр хүсэлт гаргах нь тодорхойгүй байвал хэрэгжилт удаашрах эрсдэлтэй байна.
Хуулийн төслийн 3 дугаар зүйлийн 21.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлд заасны дагуу тодорхойлсон тухайн жилийн нийт орлогод доор дурдсан хувиар албан татвар ногдуулна” гэх заалтын практикт хэрэгжих байдалд хийсэн дүн шинжилгээний үр дүнд дараах давуу болон сул талууд үүсэж болохоор байна.
Давуу талууд:
· Татварын шударга, тэгш тогтолцоо бүрдэнэ: Орлогын түвшинд суурилсан татварын хувь нь нийгмийн шударга байдлыг дэмжинэ.
· Төсвийн орлого тогтвортой өснө: Өндөр орлоготой иргэдээс илүү татвар авах нь төсвийн орлогыг нэмэгдүүлнэ.
· Тайлангийн ил тод байдал сайжирна: Орлогоо үнэн зөв тайлагнах шаардлага нь тайлагнах соёлыг төлөвшүүлнэ.
Сул талууд:
· Орлогоо зориуд бууруулж тайлагнах эрсдэл: Татварын хувь нэмэгдэх тул зарим иргэн орлогоо хэт доогуур тайлагнаж болзошгүй.
· Орлого тодорхойлолт бодит бус байж болзошгүй: Хуулийн 14, 15, 18 дугаар зүйлээр орлогыг хэрхэн тодорхойлох нь тодорхойгүй бол хэрэгжилтэд саад учирна.
· Тайлангийн хяналт шаардлагатай: Орлогын үнэн зөв байдлыг шалгах механизм сул байвал зүй бус ашиглалт гарч болзошгүй.
· Татварын хувь нэмэгдсэнээр татварын дарамт үүсэж болзошгүй: Ялангуяа дунд орлоготой иргэдэд 15%-ийн татвар өндөр санагдаж болно.
Хуулийн төслийн 3 дугаар зүйлийн 23.1 дэх хэсэг “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 9,600,000 төгрөгийн орлогод ногдуулах албан татварыг 100 хувь хөнгөлнө” гэх заалтын практикт хэрэгжих байдалд хийсэн дүн шинжилгээний үр дүнд дараах давуу болон сул талууд үүсэж болохоор байна. 
Давуу талууд:
· Иргэдийн амьжиргаанд эерэг нөлөө үзүүлнэ: Татварын хөнгөлөлт нь бага орлоготой иргэдийн санхүүгийн ачааллыг бууруулна.
· Татварын бүртгэлд хамрагдах байдал нэмэгдэнэ: Хөнгөлөлт авахын тулд тайлан гаргах, бүртгүүлэх сонирхол нэмэгдэнэ.
· Нийгмийн тэгш байдлыг дэмжинэ: Татварын хөнгөлөлт нь орлогын ялгааг тэнцвэржүүлэхэд тусална.
Сул талууд:
· Орлогоо зориуд бууруулж тайлагнах эрсдэл: Хөнгөлөлт авахын тулд зарим иргэн орлогоо хэт доогуур тайлагнаж болзошгүй.
· Хяналтын тогтолцоо шаардлагатай: Орлогын бодит байдлыг шалгах механизм сул байвал зүй бус ашиглалт гарна.
· Төсвийн орлогод үзүүлэх нөлөө: Хэт олон иргэн хөнгөлөлт эдэлбэл улсын төсвийн татварын орлого буурах магадлалтай.
· Хуулийн 14, 15, 18 дугаар зүйлтэй уялдаа шаардлагатай: Эдгээр зүйлээр орлого тодорхойлох аргачлал тодорхойгүй бол хөнгөлөлтийн хэрэгжилтэд саад учирна.
Хуулийн төслийн 3 дугаар зүйлийн 23.3 дахь хэсэг “Монгол Улсын иргэн амьдран суух зориулалтаар орон сууц худалдан авах, барих, орон сууцны нөхцөл сайжруулахад зарцуулсан төлбөрийн баримтаар нотлогдох дараах зардалтай тэнцэх хэмжээний орлогод ногдох 15 сая төгрөг хүртэлх албан татварын хөнгөлөлтийг тухайн татвар төлөгчид нэг удаа эдлүүлнэ” гэх заалтын практикт хэрэгжих байдалд хийсэн дүн шинжилгээний үр дүнд дараах давуу болон сул талууд үүсэж болохоор байна. 
Давуу талууд:
· Амьдрах орчныг сайжруулахад бодит дэмжлэг болно: 15 сая төгрөг хүртэлх татварын хөнгөлөлт нь орон сууцны зардлын тодорхой хэсгийг нөхөх боломжтой.
· Төлбөрийн баримтын хэрэглээг дэмжинэ: Хөнгөлөлт авахын тулд иргэд албан ёсны баримт бүрдүүлэх шаардлагатай тул НӨАТ-ын системийг дэмжинэ.
· Нийгмийн зорилтот бүлэгт чиглэсэн бодлого: Орон сууцны нөхцөлөө сайжруулахыг зорьж буй иргэдэд чиглэсэн урамшуулал болж болохоор байна.
Сул талууд:
· Хөнгөлөлтийн хэмжээ хязгаарлагдмал: 15 сая төгрөгийн хөнгөлөлт нь орон сууцны бодит өртөгтэй харьцуулахад бага байж болзошгүй. Ялангуяа Улаанбаатар хот болон хотын зэрэглэлтэй бусад хотуудын хувьд.
· Нэг удаагийн хөнгөлөлт: Иргэн зөвхөн нэг удаа хөнгөлөлт эдлэх боломжтой тул амьдралын нөхцөл өөрчлөгдөхөд дахин дэмжлэг авах боломжгүй байна.
· Баримтын шаардлага өндөр: Баримт бүрдүүлэх боломжгүй иргэд (жишээ нь, бэлэн мөнгөөр гүйлгээ хийсэн тохиолдолд) хөнгөлөлт эдлэх боломжгүй.
· Хяналт сул байх: Хуурамч баримт бүрдүүлэх, зохиомол гүйлгээ хийх замаар хөнгөлөлт авах оролдлого гарч болзошгүй байна.
Хуулийн төслийн 3 дугаар зүйлийн 23.4 дэх хэсэг “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримтлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно” гэх заалтын практикт хэрэгжих байдалд хийсэн дүн шинжилгээний үр дүнд дараах давуу болон сул талууд үүсэж болохоор байна. 
Давуу талууд:
· Уян хатан зохицуулалт бий болно: Орон нутгийн ИТХ нь орон сууцны үнэ, иргэдийн орлогын түвшинд үндэслэн хөнгөлөлтийн хэмжээг тогтоож чадахаар байна.
· Бодит хэрэгцээнд нийцнэ: Улаанбаатар хотод орон сууцны үнэ өндөр, хөдөө орон нутагт харьцангуй хямд тул хөнгөлөлтийн хэмжээ ялгаатай байх нь зүйтэй.
· Орон нутгийн эрх мэдлийг нэмэгдүүлнэ: Татварын бодлогын зарим хэсгийн төвлөрлийг сааруулж, орон нутгийн шийдвэр гаргах чадавхыг дэмжихээр байна.
Сул талууд:
· Татварын нэгдсэн бодлого алдагдах эрсдэлтэй: Аймаг, хот бүр өөр өөр хөнгөлөлтийн хэмжээ тогтоовол иргэдийн дунд шударга бус байдал үүсэж болзошгүй.
· Засаг захиргааны чадавх харилцан адилгүй байх: Зарим ИТХ, Зөвлөл нь бодит тооцоолол, судалгаанд суурилсан шийдвэр гаргах чадавхгүй байж болно.
· Ил тод байх шаардлага: Хөнгөлөлтийн хэмжээг тогтоох үйл явц нь ил тод, олон нийтэд нээлттэй байхгүй бол авлига, лобби үүсэж болзошгүй.
· Иргэдийн ойлголт, мэдээлэл дутмаг байж болзошгүй: Хөнгөлөлтийн хэмжээ жил бүр өөрчлөгдөх боломжтой тул иргэдэд мэдээлэл хүргэх, ойлгуулах шаардлага нэмэгдэж байна.
Хуулийн төслийн 26 дугаар зүйл “Тайланг урьдчилан боловсруулж хүргүүлэх, хялбаршуулсан горимоор тайлагнах, төлөх” гэх заалтын практикт хэрэгжих байдалд хийсэн дүн шинжилгээний үр дүнд дараах давуу болон сул талууд үүсэж болзошгүй.
Давуу талууд:
· Цаг хугацаа, зардал хэмнэнэ: Иргэд тайлан гаргах, тооцоолох, бүрдүүлэхэд зарцуулах хугацаа багасна.
· Тайлангийн алдааг бууруулна: Урьдчилан боловсруулсан тайлан нь алдааг багасгаж, хяналтын үр нөлөөг нэмэгдүүлнэ.
· Цахим шилжилтийг дэмжинэ: eTax, eBarimt зэрэг системтэй уялдаж, цахим засаглалыг бэхжүүлнэ.
· Татварын орлогын тогтвортой байдалд эерэг нөлөөтэй: Тайлангийн хамрах хүрээ нэмэгдэж, татварын суурь өргөжнө.
Сул талууд:
· Мэдээллийн үнэн зөв байдалд эргэлзээ төрүүлж болзошгүй: Урьдчилан боловсруулсан тайлангийн суурь мэдээлэл (НӨАТ, POS, банкны гүйлгээ гэх мэт) дутуу, буруу байвал татварын тооцоолол алдагдана.
· Иргэдийн оролцоо сул байж болзошгүй: Иргэд тайлангаа баталгаажуулахгүй, эсвэл ойлгохгүй орхих эрсдэлтэй.
· Хяналтын механизм шаардлагатай: Автомат тайлангийн үнэн зөв байдлыг баталгаажуулах хяналтын тогтолцоо хэрэгтэй.
· Татварын албаны ачаалал нэмэгдэнэ: Урьдчилан боловсруулалт, тайлбар, зөвлөгөө өгөхөд хүний нөөц, системийн хүчин чадал шаардлагатай байна.
Хуулийн төслийн 28 дугаар зүйл 28.4 дэх хэсэг “Энэ хуулийн 28.3-т заасан албан татвар төлөгчийн илүү төлсөн албан татварыг тухайн орлого бүрдүүлсэн холбогдох шатны төсвөөс дараах хугацаанд буцаан олгоно” гэх заалтын практикт хэрэгжих байдалд хийсэн дүн шинжилгээний үр дүнд дараах давуу болон сул талууд үүсэж болохоор байна. 
Давуу талууд:
· Иргэдийн санхүүгийн дарамтыг бууруулна: Илүү төлсөн татварыг буцаан авах нь иргэдийн мөнгөн урсгалд эерэг нөлөө үзүүлнэ.
· Татварын ил тод байдлыг дэмжинэ: Буцаан олголтын хугацааг хуульчилснаар төрийн хариуцлага нэмэгдэнэ.
· Төсвийн шатлалын хариуцлагыг тодорхой болгоно: Аль шатны төсвөөс буцаан олгохыг заасан нь хариуцлагын тогтолцоог сайжруулахаар байна.
Сул талууд:
· Төсвийн хөрөнгийн хүрэлцээний асуудал: Зарим шатны төсөвт буцаан олголт хийх хөрөнгө байхгүй бол хугацаа хэтрэх, гомдол үүсэх эрсдэлтэй.
· Мэдээллийн уялдаа сул байж болзошгүй: Илүү төлөлтийг тогтоох, баталгаажуулах, төсвөөс шилжүүлэх үйл явц удааширч болзошгүй.
· Хугацааны тодорхойгүй байдал: “Дараах хугацаанд” гэх заалт нь тодорхойгүй, олон янзаар ойлгогдох эрсдэлтэй.
· Хяналт, хариуцлагын механизм шаардлагатай: Буцаан олголтын хугацаа хэтэрсэн тохиолдолд хэн хариуцах нь тодорхойгүй байж болзошгүй байна.
3. Ойлгомжтой байдлын шалгуур үзүүлэлтийн хүрээнд:
Хуулийн төслийн 23 дугаар зүйлийн 23.4 дэх хэсэг “...баримлалд...” гэх заалтад зөв бичгийн дүрмийн алдаа гаргасан эсэхэд хийсэн дүн шинжилгээний үр дүнд уг үг нь алдаатай байх бөгөөд “..... баримтлалд....” гэж хуулийн төсөлд засаж оруулах шаардлагатай байна. 
Энэхүү заалт нь татварын тайлангийн төслийг цахим системээр тооцож, тусгах үйл явцыг хуульчилсан ч хэл найруулгын хувьд ойлгомжтой байдалд бүрэн нийцэж чадахгүй байгаа нь ажиглагдаж байна. Хэл найруулгын дүн шинжилгээний үр дүнд:
1. Өгүүлбэрийн бүтэц хэт ачаалалтай – Нэг өгүүлбэрт 9 нэр томьёо дараалан орсон нь уншигчийн анхаарлыг сарниулж, ойлгоход хүндрэл үүсгэж байна. 
2. Нэр томьёоны давхардал, төөрөгдөл – “Ногдуулсан, суутгуулсан, төлсөн болон төлбөл зохих” гэх үгс нь үйлдлийн дараалал, хамаарлыг тодорхой заагаагүй байна.
3. Цахим системийн үүрэг бүдэг – “Цахим татварын системээр тооцож, тусгана” гэх хэсэг нь хэний оролцоотой, ямар шалгуураар, ямар хариуцлагатайгаар тооцохыг тодорхойлоогүй байгаа бөгөөд иргэн баталгаажуулах эсэх, өөрчлөх боломжтой эсэх нь хуулийн төсөлд тодорхойгүй байна.
Хуулийн төслийн 26 дугаар зүйлийн 26.4 дэх хэсэг “Албан татвар төлөгч энэ хуулийн 26.3-т заасны дагуу татварын албанаас хүргүүлсэн тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно.” гэх заалт нь ойлгомжтой байдалд нийцэж буй эсэхэд дүн шинжилгээ хийхэд дараах зүйлс ажиглагдаж байна. 
Энэхүү заалт нь татвар төлөгчийн эрхийг баталгаажуулж, тайлангийн төслийг засварлах боломжийг олгож байгаа ч хэл найруулгын хувьд ойлгомжтой байдалд бүрэн нийцэж чадахгүй талууд ажиглагдаж байна.
Хэл найруулгын дүн шинжилгээний хувьд:
1. Өгүүлбэрийн бүтэц хэт нягт
· Нэг өгүүлбэрт олон ойлголт нэгэн зэрэг багтсан:
· “тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно.”
· Энэ нь уншигчийн анхаарлыг сарниулж, ямар мэдээллийг хэрхэн залруулах боломжтой гэдгийг бүрэн ойлгоход хүндрэлтэй болгож байна.
2. Нэр томьёоны уялдаа сул
· “Татвар ногдох орлогоос хасагдах зардал” гэдэг нь тодорхой нэг ангилал боловч “төлбөл зохих татварын мэдээлэл” гэдэг нь үр дүнгийн хэсэг тул ямар мэдээллийг, ямар үндэслэлээр засварлах нь тодорхойгүй.
· “Нэмэлтээр тусгаж, залруулж болно” гэдэг нь хоёр өөр үйлдэл боловч ямар нөхцөлд аль нь хамаарах нь тодорхойгүй байна.
3. Холбоос үгсийн уялдаа сул
· “...тайлангийн төсөлд... мэдээллийг... тусгаж, залруулж болно” гэх бүтэц нь үйлдлийн эзэн, объектын хамаарлыг бүдгэрүүлж байна гэж дүгнэлээ.
· Ямар мэдээллийг хэн, хэрхэн, ямар хугацаанд засварлах боломжтойг тодорхой заагаагүй байна.
Хуулийн төслийн энэхүү заалтыг бүхэлд нь шинжлэн үзвэл одоогийн заалт нь эрхийг тодорхойлж байгаа ч хэл найруулгын хувьд хэт төвөгтэй, ойлгомжтой байдлыг хангахын тулд өгүүлбэрийн бүтэц, нэр томьёоны уялдаа, үйлдлийн нөхцөлийг тодорхой болгох шаардлагатай байна.
Хуулийн төслийн 26 дугаар зүйлийн 26.3.1 дэх хэсэг “улирлын тайлангийн төслийг.....” гэх заалт нь ойлгомжтой байдалд нийцэж буй эсэхэд дүн шинжилгээ хийж дараах дүгнэлтийг өгч байна. 
Хуулийн төслийн 26 дугаар зүйлийн 26.3.1 дэх “улирлын тайлангийн төслийг...” гэх заалт нь зорилгоо илэрхийлж байгаа ч хэл найруулгын хувьд ойлгомжтой байдлыг хангахын тулд тодорхой сайжруулалт шаардлагатай байна.
Хэл найруулгын дүн шинжилгээний хувьд:
1. Өгүүлбэрийн бүтэц бүрэн бус байж болзошгүй
· “Улирлын тайлангийн төслийг...” гэж эхэлсэн өгүүлбэр нь үйл үггүй, утга төгсгөлгүй байж болзошгүй. Энэ нь уншигчид “юу хийх вэ?” гэдэг асуултыг үлдээж байна.
· Хэрэв өгүүлбэрийн үргэлжлэлд “татвар төлөгчид цахимаар хүргүүлнэ” гэх мэт үйл үг орсон бол ойлгомжтой байдал нэмэгдэнэ.
2. Тайлбарлах шаардлагатай нэр томьёо
· “Улирлын тайлангийн төсөл” гэдэг нь:
· Татварын албанаас урьдчилан боловсруулсан тайлангийн хувилбар уу?
· Эсвэл татвар төлөгчийн өөрийн боловсруулсан төсөл үү?
· Энэ нь тодорхойгүй байна.
· “Төсөл” гэдэг үг нь албан ёсны тайлан биш, урьдчилсан хувилбар гэсэн утгатай боловч хуульд энэ утгыг тодорхой заагаагүй бол ойлгомжгүй байж болзошгүй байна.
3. Хугацаа, хариуцах этгээд тодорхой бус
· Хэн тайлангийн төслийг боловсруулж, хэзээ, ямар нөхцөлд хүргүүлэх вэ гэдэг нь тодорхойгүй.
· Хэрэв энэ нь татварын албаны үүрэг бол “татварын алба улирлын тайлангийн төслийг...” гэж эхлэх нь илүү ойлгомжтой.
Хуулийн төслийн дээрх заалт нь ойлгомжтой байдлын шаардлагад бүрэн нийцэхгүй байгаа бөгөөд өгүүлбэрийн бүтцийг бүрэн болгох, нэр томьёог тодорхойлох, хариуцах этгээд ба хугацааг тусгах замаар ойлгомжийг сайжруулах шаардлагатай байна.
Хуулийн төслийн 26 дугаар зүйлийн 26.3.2 дахь хэсэг “жилийн эцсийн тайлангийн төслийг.........” гэх заалт нь ойлгомжтой байдалд нийцэж буй эсэхэд дүн шинжилгээ хийхэд энэхүү заалт нь зорилгоо илэрхийлж байгаа ч хэл найруулгын хувьд ойлгомжтой байдлыг хангахын тулд тодорхой сайжруулалт шаардлагатай байна.
Хэл найруулгын дүн шинжилгээний хувьд:
1. Өгүүлбэрийн бүтэц бүрэн бус байж болзошгүй
· “Жилийн эцсийн тайлангийн төслийг...” гэж эхэлсэн өгүүлбэр нь үйл үггүй, утга төгсгөлгүй байж болзошгүй. Энэ нь уншигчид “юу хийх вэ?” гэдэг асуултыг үлдээж байна.
· Хэрэв өгүүлбэрийн үргэлжлэлд “татвар төлөгчид цахимаар хүргүүлнэ” гэх мэт үйл үг орсон бол ойлгомжтой байдал нэмэгдэхээр байлаа.
2. Тайлбарлах шаардлагатай нэр томьёо
· “Жилийн эцсийн тайлангийн төсөл” гэдэг нь:
· Татварын албанаас урьдчилан боловсруулсан тайлангийн хувилбар уу?
· Эсвэл татвар төлөгчийн өөрийн боловсруулсан төсөл үү?
· Энэ нь тодорхойгүй байна.
· “Төсөл” гэдэг үг нь албан ёсны тайлан биш, урьдчилсан хувилбар гэсэн утгатай боловч хуульд энэ утгыг тодорхой заагаагүй бол ойлгомжгүй байж болзошгүй байна.
3. Хугацаа, хариуцах этгээд тодорхой бус
· Хэн тайлангийн төслийг боловсруулж, хэзээ, ямар нөхцөлд хүргүүлэх вэ гэдэг нь тодорхойгүй.
· Хэрэв энэ нь татварын албаны үүрэг бол “татварын алба жилийн эцсийн тайлангийн төслийг...” гэж эхлэх нь илүү ойлгомжтой.
Хуулийн төслийн одоогийн заалт нь ойлгомжтой байдлын шаардлагад бүрэн нийцэхгүй байгаа бөгөөд өгүүлбэрийн бүтцийг бүрэн болгох, нэр томьёог тодорхойлох, хариуцах этгээд ба хугацааг тусгах замаар ойлгомжийг сайжруулах шаардлагатай байна.
Хуулийн төслийн 26 дугаар зүйлийн 26.4 дэх хэсэг “........ тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно” гэх заалт нь ойлгомжтой байдалд нийцэж буй эсэхэд дүн шинжилгээ хийхэд хэл найруулга нь үндсэн утга, зорилгоо илэрхийлж байгаа ч ойлгомжтой байдлын хувьд тодорхой бус, сайжруулах шаардлагатай талууд байна.
Хэл найруулгын дүн шинжилгээний хувьд:
1. Өгүүлбэрийн бүтэц хэт нягт, төвөгтэй
· “...тайлангийн төсөлд татвар ногдох орлогоос хасагдах зардал, төлбөл зохих татварын мэдээллийг нэмэлтээр тусгаж, залруулж болно” гэх өгүүлбэр нь олон нэр томьёо дараалан орсон тул уншигчийн анхаарлыг сарниулж, утга ойлгоход хүндрэлтэй болгож байна.
· “Нэмэлтээр тусгаж, залруулж болно” гэдэг нь хоёр өөр үйлдэл боловч ямар нөхцөлд аль нь хамаарах нь тодорхойгүй байна.
2. Нэр томьёоны уялдаа сул
· “Татвар ногдох орлогоос хасагдах зардал” гэдэг нь тооцооллын дэд хэсэг, харин “төлбөл зохих татварын мэдээлэл” нь үр дүнгийн хэсэг тул эдгээрийг нэг өгүүлбэрт хамааруулах нь логикийн хувьд алдаатай байна.
· “Тайлангийн төсөл” гэдэг нэр томьёо нь тодорхойгүй. Энэ нь татварын албанаас урьдчилан боловсруулсан хувилбар уу, эсвэл татвар төлөгчийн өөрийн төсөл үү?
3. Хариуцах этгээд, хугацаа тодорхойгүй
· Хэн мэдээллийг нэмэх, засах эрхтэй вэ? Зөвхөн татвар төлөгч үү, эсвэл татварын алба баталгаажуулах уу?
· Хэзээ, ямар хугацаанд залруулга хийх боломжтой вэ? Энэ нь хуульд тусгагдаагүй бол ойлгомжгүй байдал үүсэхээр байна.
Хуулийн төслийн дээрх заалт нь хэл найруулгын хувьд хэт төвөгтэй, логик уялдаагүй, ойлгомжтой байдлыг хангахын тулд өгүүлбэрийн бүтэц, нэр томьёоны уялдаа, үйлдлийн нөхцөлийг тодорхой болгох шаардлагатай байна.
Хуулийн төслийн 26 дугаар зүйлийн 26.7 дахь хэсэг “..... хянан баталгаажуулснаар татварын тайлан тушаасанд тооцно” гэх заалт нь ойлгомжтой байдалд нийцэж буй эсэхэд дүн шинжилгээ хийхэд үндсэн утгаараа ойлгомжтой мэт боловч хэл найруулгын хувьд тодорхойгүй байдал үүсгэх эрсдэлтэй байна.
Хэл найруулгын дүн шинжилгээний хувьд:
1. Үйлдлийн эзэн тодорхойгүй
· “Хянан баталгаажуулснаар” гэдэг нь хэний үйлдэл болох нь тодорхойгүй:
· Татвар төлөгч үү?
· Татварын алба уу?
· Цахим систем автоматаар баталгаажуулдаг уу?
· Үйлдлийн эзэн тодорхойгүй байснаар хэн хариуцах нь ойлгомжгүй байна.
2. Үр дагавар бүдэг
· “Тушаасанд тооцно” гэдэг нь хууль зүйн үр нөлөөтэй үйлдэл боловч:
· Ямар нөхцөлд “тушаасан” гэж үзэх вэ?
· Баталгаажуулсан даруйд уу, эсвэл тодорхой хугацааны дараа уу?
· Энэ нь татвар төлөгчийн хариуцлага, эрх зүйн үр дагаварт нөлөөлөхөөр байна.
3. Хэл найруулгын хэт товчлол
· “... хянан баталгаажуулснаар...” гэх хэллэг нь өгүүлбэрийн бүтцэд үйл үгийн хэлбэрээр бус, нөхцөл байдлын шалтгаан хэлбэрээр орсон тул утга нь бүрэн илэрхийлэгдэхгүй байна.
· Энэ нь хууль уншигчдад ойлгомжгүй байдал үүсгэж болзошгүй байна.
Хуулийн төслийн дээрх заалт нь утга агуулгын хувьд ойлгомжтой мэт боловч хэл найруулгын хувьд хэт товч, үйлдлийн эзэн тодорхойгүй, үр дагавар бүдэг байгаа бөгөөд ойлгомжтой байдлыг хангахын тулд өгүүлбэрийн бүтцийг бүрэн болгох, үйлдлийн эзэн болон нөхцөлийг тодорхой заах шаардлагатай байна.
Хуулийн төслийн 26 дугаар зүйлийн 26.8 дахь хэсэг “....... тайлангийн төслийг хянаж баталгаажуулаагүй бол энэ хуулийн 23.1-д заасан татварын хөнгөлөлтийг төлбөл зохих татвараас хасаж эцсийн төлбөл зохих татварыг тодорхойлно” гэх заалт нь ойлгомжтой байдалд нийцэж буй эсэхэд дүн шинжилгээ хийхэд үндсэн утгаараа ойлгомжтой мэт боловч хэл найруулгын хувьд тодорхойгүй байдал үүсгэх эрсдэлтэй бөгөөд ойлгомжтой байдлыг хангахын тулд сайжруулалт шаардлагатай байна.
Хэл найруулгын дүн шинжилгээний хувьд:
1. Үйлдлийн нөхцөл бүдэг
· “Хянаж баталгаажуулаагүй бол” гэдэг нь хэний үйлдэл болох нь тодорхойгүй:
· Татвар төлөгч үү?
· Татварын алба уу?
· Цахим систем автоматаар баталгаажуулдаг уу?
· Энэ нь хариуцлагын хуваарилалт болон эрх зүйн үр дагаварт нөлөөлөхөөр байна.
2. Үр дагаврын логик бүдэг
· “Татварын хөнгөлөлтийг төлбөл зохих татвараас хасаж...” гэдэг нь хөнгөлөлтийг олгохгүй гэсэн утгатай байж болох ч хэл найруулга нь эргэлзээтэй.
· “Эцсийн төлбөл зохих татварыг тодорхойлно” гэдэг нь хэний зүгээс, ямар аргачлалаар тодорхойлох нь тодорхойгүй.
3. Хэл найруулгын хэт нягт байдал
· Нэг өгүүлбэрт нөхцөл, үйлдэл, үр дагавар зэрэг олон ойлголт багтсан нь уншигчийн анхаарлыг сарниулж, утга ойлгоход хүндрэлтэй болгож байна.
Хуулийн төслийн дээрх заалт нь хуульчлагдсан нөхцөл, үр дагаврыг илэрхийлж байгаа ч хэл найруулгын хувьд хэт нягт, логик бүдэг, үйлдлийн эзэн тодорхойгүй байна. Ойлгомжтой байдлыг хангахын тулд өгүүлбэрийн бүтцийг хялбаршуулах, нэр томьёог бүлэглэх, хариуцагч этгээдийг тодорхой заах шаардлагатай байна. 
4. Хүлээн зөвшөөрөгдөх байдал шалгуур үзүүлэлтийн хүрээнд:
Хуулийн төслийн 1 дүгээр зүйл 15.9. “Өмнөх татварын жилийн баталгаажсан тайлангаар 400 сая төгрөг хүртэлх албан татвар ногдох орлоготой хувь хүний хүсэлтийг үндэслэн түүний үйл ажиллагааны орлогын нийт дүнгийн 10 хувиар албан татвар ногдуулах орлогыг тодорхойлж болно." гэх заалтын хүлээн зөвшөөрөгдөх байдалд нийцэж буй эсэхэд дүн шинжилгээ хийхэд дараах давуу болон сул талууд байна. 
Давуу талууд:
· Олон улсын жишигтэй ойролцоо: Зарим улс оронд жижиг бизнес эрхлэгчдэд тогтмол хувьтай татварын горим хэрэгждэг (жишээ нь, Индонез, Гүрж, Унгар).
· Татварын хялбаршуулалт: Тайлангийн нарийн бүртгэлгүйгээр 10%-ийн тогтмол хувь ашиглан татвар тооцох нь хялбар, ойлгомжтой байдаг.
· Хувь хүний хүсэлтээр хэрэгжинэ: Заавал биш, сонголттой байдал нь уян хатан байдлыг хангадаг. 
Сул талууд:
· Хууль зүйн тодорхой байдал сул: “Үйл ажиллагааны орлогын нийт дүн” гэдэг нь ямар эх үүсвэр, ямар тооцооллоор тодорхойлогдох нь тодорхойгүй.
· Шударга байдлын эргэлзээ: Зарим салбар, үйл ажиллагаанд 10% татвар хэт өндөр эсвэл хэт бага байж болзошгүй.
· Тайлангийн үнэн зөв байдалд эргэлзээ: “Баталгаажсан тайлан” гэх заалт нь хяналтгүй, буруу тайлангаар татварын хөнгөлөлт авах эрсдэлтэй.
· Татварын суурь алдагдах эрсдэл: Хэт олон иргэн энэ заалтыг ашиглавал татварын орлого буурах магадлалтай байна.
Хуулийн төслийн 23 дугаар зүйл 23.1. “Албан татвар төлөгчийн энэ хуулийн 14, 15, 18 дугаар зүйлийн дагуу тодорхойлсон тухайн жилийн нийт 9,600,000 хүртэлх төгрөгийн орлогод ногдуулах албан татварыг 100 хувь хөнгөлнө." гэх заалтын хүлээн зөвшөөрөгдөх байдалд нийцэж буй эсэхэд дүн шинжилгээ хийхэд дараах давуу болон сул талууд байна. 
Давуу талууд:
· Нийгмийн зорилтот бүлгийг дэмжсэн бодлого: 9.6 сая төгрөг буюу сард 800,000 төгрөгийн орлоготой иргэдийг татвараас чөлөөлөх нь бага орлоготой иргэдийн амьжиргааг дэмжих, тэгш байдлыг хангах зорилготой.
· Татварын шударга тогтолцоог бүрдүүлнэ: Орлого ихтэй иргэд илүү татвар төлж, бага орлоготой иргэд татварын хөнгөлөлт эдлэх нь татварын шатлалтай тогтолцооны зарчимд нийцнэ.
· Тайлангийн соёлыг дэмжинэ: Хөнгөлөлт эдлэхийн тулд орлогоо тайлагнах шаардлага үүсэх тул албан ёсны бүртгэл нэмэгдэнэ.
· Олон улсын жишигтэй нийцнэ: Хөгжингүй орнуудад бага орлоготой иргэдэд татварын хөнгөлөлт үзүүлэх нь нийтлэг практик юм.
Сул талууд: 
· Орлогоо зориуд бууруулж тайлагнах эрсдэл: Хөнгөлөлт авахын тулд зарим иргэн орлогоо зориуд доогуур тайлагнах, эсвэл албан бус орлогоо нуух эрсдэлтэй.
· Хяналтын тогтолцоо шаардлагатай: Орлогын бодит байдлыг шалгах, хөнгөлөлт зүй бусаар ашиглагдахаас сэргийлэх хяналтын механизм сул бол хэрэгжилтэд сөргөөр нөлөөлнө.
· Төсвийн орлогод үзүүлэх нөлөө: Хэт олон иргэн хөнгөлөлт эдэлбэл улсын төсвийн татварын орлого буурах магадлалтай.
Энэхүү заалт нь татварын шударга, хүртээмжтэй тогтолцоог бүрдүүлэхэд чиглэсэн, хүлээн зөвшөөрөгдөх бодлогын зохицуулалт боловч хэрэгжилтийн нарийвчилсан зохицуулалт, хяналт, төсвийн тэнцвэрт байдал зэрэгт анхаарах шаардлагатай байна. Зүй зохистой хэрэгжүүлбэл энэ заалт нь нийгмийн эмзэг бүлгийн амьжиргаанд бодит дэмжлэг үзүүлж чадахаар байна. 
Хуулийн төслийн 26 дугаар зүйл 26.5 “Цахим төлбөрийн баримтын системд хувийн хэрэглээндээ гэж бүртгүүлсэн төлбөрийн баримт хуульд заасан шаардлага хангасан тохиолдолд татвар төлөгч үйл ажиллагааны орлогоос хасагдах зардалд шилжүүлэн бүртгүүлж тайлангаа залруулж болно. Энэ тохиолдолд нэмэгдсэн өртгийн албан татварын хөнгөлөлтийн буцаан олголт, сугалааны тохирлыг татварын алба залруулан эцсийн тооцоо хийнэ.” гэх заалтын хүлээн зөвшөөрөгдөх байдалд нийцэж буй эсэхэд дүн шинжилгээ хийхэд дараах давуу болон сул талууд байна. 
Давуу талууд:
· Татвар төлөгчийн эрхийг дэмжсэн зохицуулалт: Хувийн хэрэглээнд бүртгүүлсэн баримтыг тодорхой нөхцөлд зардалд шилжүүлж болох нь татвар төлөгчийн алдааг засах, тайлангаа залруулах боломжийг олгож байна.
· Цахим системийн уян хатан хэрэглээ: eBarimt системд бүртгэгдсэн мэдээллийг дахин ангилах боломжийг олгож байгаа нь цахим засаглалын дэвшлийг ашиглаж буй хэлбэр.
· НӨАТ-ын хөнгөлөлт, сугалааны тохирлын зохицуулалт: Хувийн хэрэглээ гэж бүртгүүлсэн баримтыг зардалд шилжүүлсэн тохиолдолд НӨАТ-ын буцаан олголт, сугалааны тохирлыг татварын алба эцэслэн тооцох нь давхар хөнгөлөлтөөс сэргийлж чадахаар байна.
Сул талууд:
· Хуульд заасан шаардлага тодорхойгүй: “Хуульд заасан шаардлага хангасан тохиолдолд” гэдэг нь ямар шалгуур, нөхцөл, баримт шаардлагатайг тодорхой заагаагүй.
· Хяналтын механизм сул байж болзошгүй: Хувийн хэрэглээ гэж бүртгүүлсэн баримтыг зардалд шилжүүлэх нь хуурамч тайлан, зохиомол зардал бүрдүүлэх эрсдэлийг дагуулна.
· НӨАТ-ын урамшууллын давхардал үүсэж болзошгүй: Хувийн хэрэглээний баримтыг зардалд шилжүүлсэн ч НӨАТ-ын буцаан олголт, сугалаанд хамрагдсан бол давхар хөнгөлөлт үүсэж, төсвийн алдагдалд хүргэж болзошгүй.
· Тайлангийн залруулгын хугацаа, журам тодорхойгүй: Хэзээ, ямар хугацаанд, ямар журмаар тайлангаа залруулж болох нь тодорхойгүй байна.
Хуулийн төслийн энэхүү заалт нь татварын уян хатан, цахим зохицуулалтыг дэмжиж байгаа ч хүлээн зөвшөөрөгдөх байдалд бүрэн нийцэхийн тулд нарийвчилсан журам, хяналт, тайлбар шаардлагатай байна. Зүй зохистой хэрэгжүүлбэл татварын тайлангийн засвар, НӨАТ-ын урамшууллын зохицуулалт илүү шударга, ил тод болохоор байна.
5. Харилцан уялдаа шалгуур үзүүлэлтийн хүрээнд 
	Хуулийн төслийн 23.3.3. “аймаг, сум, улсын зэрэглэлтэй хотын болон Нийслэл хотын дагуул хот, Багануур, Багахангай, Налайх дүүргийн хилийн цэсийн дотор анх удаа орон сууц худалдан авах, барихад зарцуулсан хөрөнгө.” гэх заалтын харилцан уялдаатай эсэхэд хийсэн дүн шинжилгээ хийхэд орон сууц худалдан авах, барихад зарцуулсан хөрөнгийг татварын хөнгөлөлтөд хамруулах нөхцөлийг газарзүйн байршлаар тодорхойлсон боловч хэл найруулга, логик уялдаа, эрх зүйн тодорхой байдал талаасаа харилцан уялдаатай байдалд зарим талаараа нийцэхгүй байна.
Хэл найруулга ба бүтцийн хувьд:
· Өгүүлбэр нь нэг өгүүлбэрт олон газарзүйн нэгжийг нэрлэсэн: “аймаг, сум, улсын зэрэглэлтэй хотын болон Нийслэл хотын дагуул хот, Багануур, Багахангай, Налайх дүүрэг”.
· “...хилийн цэсийн дотор...” гэх хэллэг нь тодорхой бус, хууль зүйн утга бүдэг. Хилийн цэс гэдэг нь засаг захиргааны нэгжийн нутаг дэвсгэрийн хязгаар боловч энэ нь тодорхой баримт бичиг, газрын зурагт тулгуурлах шаардлагатай.
Харилцан уялдааны дүн шинжилгээний хувьд:
1. Газарзүйн нэгжүүдийн уялдаа
· “Аймаг, сум, улсын зэрэглэлтэй хот” гэдэг нь засаг захиргааны үндсэн нэгжүүд.
· “Нийслэл хотын дагуул хот” гэдэг нь Улаанбаатарын харьяа хотууд (жишээ нь, Багануур, Багахангай, Налайх).
· Гэвч “Багануур, Багахангай, Налайх дүүрэг” гэж дагуул хотуудыг дахин нэрлэсэн нь давхардсан, логик зөрчилтэй.
· “Улсын зэрэглэлтэй хот” гэдэг нь Монголд хууль зүйн тодорхойлолтгүй, хэрэглээ нь маргаантай нэр томьёо.
2. Үйлдлийн нөхцөл ба уялдаа
· “Анх удаа орон сууц худалдан авах, барихад зарцуулсан хөрөнгө” гэдэг нь татварын хөнгөлөлтөд хамрагдах үндэслэл.
· Гэвч газарзүйн байршлыг хэт нарийн заасан нь иргэдийн эрхийг хязгаарлах эрсдэлтэй.
· Жишээ нь, Улаанбаатар хотын төвийн дүүрэгт орон сууц худалдан авсан иргэн хөнгөлөлт эдлэхгүй байж болзошгүй.
Сул талууд:
· Нийслэлийн төвийн дүүргүүдийг үл хамарсан байдал: Хөнгөлөлт зөвхөн дагуул хотуудад хамаарах нь иргэдийн тэгш эрхийг зөрчиж болзошгүй.
· Газарзүйн нэр томьёоны давхардал: “дагуул хот” болон “Налайх дүүрэг” зэрэг нь нэгжийн давхардсан нэршил.
· Хилийн цэсийн тодорхойгүй байдал: Хилийн цэсийг хэрхэн нотлох, ямар баримт шаардах нь тодорхойгүй байна.
Хуулийн төслийн энэхүү заалт нь орон сууцны татварын хөнгөлөлтийг газарзүйн байршлаар хязгаарлах зорилготой боловч харилцан уялдаатай байдалд логик зөрчил, нэр томьёоны давхардал, эрх зүйн тодорхойгүй байдал ажиглагдаж байна. Зүй зохистой найруулга, уялдаа хангаж чадвал энэ заалт нь татварын бодлогыг бүсчилсэн хөгжлийн үзэл баримтлалтай уялдуулах боломжтой байна.
Хуулийн төслийн 3 дугаар зүйл 23.4. “Энэ хуулийн 23.3-т заасан тухайн татварын жилд мөрдөх хөнгөлөлтийн хэмжээг Бүсчилсэн хөгжлийн үзэл баримлалд нийцүүлэн аймаг, нийслэлийн иргэдийн Төлөөлөгчдийн хурал, хотын Зөвлөл тогтооно." гэх заалтын харилцан уялдаатай эсэхэд хийсэн дүн шинжилгээний хувьд энэхүү заалт нь татварын хөнгөлөлтийн хэмжээг бүс нутгийн онцлогт нийцүүлэн тогтоох уян хатан зохицуулалттай боловч харилцан уялдаатай байдалд зарим зөрчил, тодорхойгүй байдал ажиглагдаж байна.
Харилцан уялдааны дүн шинжилгээний хувьд:
1. 23.3 болон 23.4-ийн уялдаатай байдал
· 23.3 нь орон сууц худалдан авах, барих, нөхцөл сайжруулахад зарцуулсан хөрөнгийг 15 сая төгрөг хүртэлх хэмжээнд татварын хөнгөлөлтөд хамруулах тухай.
· 23.4 нь энэхүү хөнгөлөлтийн дээд хэмжээг тухайн жилд орон нутгийн байгууллагууд тогтооно гэж заасан.
· Уялдаатай байдал: 23.3 нь ерөнхий зохицуулалт, 23.4 нь тухайн зохицуулалтын хэмжээг тодорхойлох эрх мэдлийг орон нутагт шилжүүлж байна.
2. Бүсчилсэн хөгжлийн үзэл баримтлалтай уялдаатай байдал
· Бүсчилсэн хөгжлийн үзэл баримтлал нь орон нутгийн хөгжлийн ялгааг харгалзан бодлого боловсруулах үндэс суурь.
· Хөнгөлөлтийн хэмжээг бүс нутгийн орон сууцны үнэ, амьжиргааны түвшинд нийцүүлэн тогтоох нь үзэл баримтлалтай нийцэж байна.
3. Зохицуулах байгууллагуудын уялдаатай байдал
· “Аймаг, нийслэлийн ИТХ, хотын Зөвлөл” гэх заалт нь засаг захиргааны түвшний төлөөллийн байгууллагуудыг хамарсан.
· Гэвч “хотын Зөвлөл” гэх нэр томьёо нь нийслэлийн дүүргүүдэд хамаарах эсэх, эсвэл дагуул хотуудын тухай юу гэдэг нь тодорхойгүй байна.
Сул талууд:
· Нэгдмэл бодлогын зөрчил: Хөнгөлөлтийн хэмжээ орон нутгаас хамаарч өөр байвал иргэдийн тэгш байдал алдагдах эрсдэлтэй.
· Хугацааны уялдаа сул: “Тухайн татварын жилд мөрдөх” гэж заасан ч хөнгөлөлтийн хэмжээг хэзээ, ямар журмаар тогтоох нь тодорхойгүй.
· Хууль зүйн нэр томьёоны тодорхойгүй байдал: “Хотын Зөвлөл” гэх нэр томьёо нь хуульд албан ёсоор тодорхойлогдоогүй байж болзошгүй байна.
Энэхүү заалт нь бүсчилсэн хөгжлийн бодлоготой уялдсан, уян хатан зохицуулалт боловч харилцан уялдаатай байдлыг бүрэн хангахын тулд хууль зүйн нэр томьёо, хугацаа, эрх мэдлийн хүрээ, тэгш байдлын зарчим дээр нарийвчилсан зохицуулалт шаардлагатай байна. Зүй зохистой хэрэгжүүлбэл энэ заалт нь орон нутгийн онцлогт нийцсэн татварын бодлогыг хэрэгжүүлэх боломжийг бүрдүүлж байна.
[bookmark: _Toc215418993]4.2. Зөвлөмж
	“Хувь хүний орлогын албан татварын тухай хуульд нэмэлт, өөрчлөлт оруулах тухай” хуулийн төслийн үр нөлөөг тооцох ажиллагааны үр дүнд гарсан дүгнэлтэд тулгуурлан дараах зөвлөмжийг гаргаж байна.
Зорилгод хүрэх байдал шалгуур үзүүлэлтийн хүрээнд:
· Тайлангийн хяналтын механизмыг тодорхой болгох: Баталгаажсан тайлангийн шалгуур, хяналтын тогтолцоог нарийвчлах.
· Хувь тогтоох уян хатан байдал: Салбар, зардлын бүтэц, орлогын хэлбэрээс хамаарч хувь өөрчлөгдөх боломжийг судлах.
· Хүсэлт гаргах журмыг тодорхой болгох: Хүсэлт гаргах хугацаа, хэлбэр, шаардлагыг хуульд тусгах.
· Мэдээллийн нэгдсэн санг сайжруулах: Тайлангийн суурь мэдээлэл үнэн зөв байхын тулд НӨАТ, POS, банкны гүйлгээ зэрэг мэдээллийг уялдуулах.
· Иргэдэд зориулсан сургалт, зөвлөмжийг нэмэгдүүлэх: Хялбаршуулсан горимын талаар ойлголт өгөх, цахим тайлангийн хэрэглээг дэмжих.
· Хяналтын тогтолцоог нарийвчлах: Тайлангийн үнэн зөв байдалд хяналт тавих, эрсдэлтэй тохиолдолд нарийвчилсан шалгалт хийх.
· Тайлангийн баталгаажуулалтыг автоматжуулах: Иргэдийн баталгаажуулалтыг системээр хялбар болгох, сануулга өгөх.
· Орлогын шалгуурыг нарийвчлах: 9.6 сая төгрөгийн хязгаарыг салбар, бүс нутгийн онцлогоос хамаарч уян хатан болгох.
· Хяналтын тогтолцоог сайжруулах: POS, НӨАТ, банкны гүйлгээ зэрэг мэдээллийг уялдуулж орлогын бодит байдлыг хянах.
· Хөнгөлөлт эдлэх журмыг тодорхой болгох: Хэн, хэзээ, ямар нөхцөлөөр хөнгөлөлт эдлэхийг хуульд тодорхой тусгах.
· Төсвийн нөлөөллийн тооцоолол хийх: Хөнгөлөлтөөр алдагдах татварын хэмжээг урьдчилан тооцож, нөхөх арга хэмжээ авах.
· Хөнгөлөлтийн дээд хэмжээг уян хатан болгох: Орон сууцны үнийн өсөлт, бүс нутгийн ялгааг харгалзан хөнгөлөлтийн хэмжээг шинэчлэх.
· Нэг удаагийн хязгаарлалт дээр уян хатан зохицуулалт хийх: Орон сууцны нөхцөл эрс өөрчлөгдсөн тохиолдолд дахин хөнгөлөлт эдлэх боломжийг судлах.
· Баримт нотолгооны шаардлагыг хялбаршуулах: eBarimt, банкны гүйлгээ зэрэг цахим нотолгоог хүлээн зөвшөөрөх.
· Хяналтын тогтолцоог сайжруулах: Баримтын үнэн зөв байдлыг шалгах цахим систем, эрсдэлд суурилсан хяналт хэрэгжүүлэх.
Практикт хэрэгжих байдал шалгуур үзүүлэлтийн хүрээнд:
· Салбарын онцлогт нийцүүлэн хувь уян хатан болгох: Зарим салбарт 10%-ийн татвар хэт өндөр байж болзошгүй тул хувь өөрчлөгдөх боломжийг судлах.
· Тайлангийн хяналтыг сайжруулах: POS, НӨАТ, банкны гүйлгээ зэрэг мэдээллийг уялдуулж тайлангийн үнэн зөв байдлыг баталгаажуулах.
· Хүсэлт гаргах журмыг тодорхой болгох: Хүсэлт гаргах хугацаа, хэлбэр, шаардлагыг хуульд тусгах.
· Татварын хөнгөлөлтийн нөлөөллийн тооцоолол хийх: Төсвийн орлогод үзүүлэх нөлөөг урьдчилан тооцож, зохицуулалт хийх.
· Орлогын тодорхойлолтыг нарийвчлах: Хуулийн 14, 15, 18 дугаар зүйлд орлогын төрөл, эх үүсвэр, тооцооллын аргачлалыг тодорхой тусгах.
· Хяналтын тогтолцоог сайжруулах: POS, НӨАТ, банкны гүйлгээ зэрэг мэдээллийг уялдуулж орлогын бодит байдлыг хянах.
· Татварын хувь уян хатан байх боломжийг судлах: Салбар, орлогын бүтэц, зардлын онцлогоос хамаарч хувь өөрчлөгдөх боломжийг нээх.
· Иргэдэд зориулсан тайлбар, сургалт хэрэгжүүлэх: Орлогоо зөв тайлагнах, татварын хувь тооцох талаар мэдээлэл олгох.
· Орлогын шалгуурыг нарийвчлах: 9.6 сая төгрөгийн хязгаарыг бүс нутгийн амьжиргааны түвшин, салбарын онцлогоос хамаарч уян хатан болгох.
· Хөнгөлөлт эдлэх журмыг тодорхой болгох: Хэн, хэзээ, ямар нөхцөлөөр хөнгөлөлт эдлэхийг хуульд тодорхой тусгах.
· Төсвийн нөлөөллийн тооцоолол хийх: Хөнгөлөлтөөр алдагдах татварын хэмжээг урьдчилан тооцож, нөхөх арга хэмжээ авах.
· Хөнгөлөлтийн дээд хэмжээг бүс нутгийн онцлогоор ялгах: Орон сууцны үнэ өндөр бүс нутагт (жишээ нь, Улаанбаатар) илүү дээд хязгаар тогтоох.
· Нэг удаагийн хязгаарлалтад уян хатан хандлага хэрэглэх: Гэнэтийн нөхцөл (жишээ нь, байгалийн гамшиг, гэр бүлийн өөрчлөлт) үүссэн тохиолдолд дахин хөнгөлөлт эдлэх боломжийг судлах.
· Цахим баримт нотолгоог өргөнөөр хүлээн зөвшөөрөх: eBarimt, банкны шилжүүлэг зэрэг цахим баримтыг албан ёсоор хүлээн зөвшөөрөх.
· Хяналтын системийг сайжруулах: Баримтын үнэн зөв байдлыг шалгах цахим хяналтын систем нэвтрүүлэх.
· Хөнгөлөлтийн хэмжээнд доод, дээд хязгаар тогтоох: Улсын хэмжээнд нэгдсэн хүрээ тогтоож, орон нутгийн шийдвэрийг тэр хүрээнд гаргах.
· Орон нутгийн шийдвэр гаргах үйл явцыг стандартчлах: Судалгаа, олон нийтийн оролцоонд суурилсан шийдвэр гаргах аргачлал боловсруулах.
· Ил тод байдлыг хангах: Хөнгөлөлтийн хэмжээ, үндэслэл, шийдвэр гаргах үйл явцыг цахим хэлбэрээр нийтэд мэдээлэх.
· Хяналтын тогтолцоог нэвтрүүлэх: Сангийн яам, Татварын ерөнхий газар орон нутгийн шийдвэрийг хянах, зөвлөмж өгөх эрхтэй байх.
· Мэдээллийн эх үүсвэрийг уялдуулах: НӨАТ, банкны гүйлгээ, хөдөлмөрийн гэрээ, даатгалын мэдээллийг нэгтгэж, тайлангийн суурь мэдээллийг баталгаажуулах.
· Иргэдэд зориулсан сургалт, мэдээлэл түгээх: Хялбаршуулсан горимын талаар ойлголт өгөх, цахим хэрэглээг дэмжих.
· Тайлангийн баталгаажуулалтыг автоматжуулах: Иргэдийн баталгаажуулалтыг системээр хялбар болгох, сануулга өгөх.
· Эрсдэлд суурилсан хяналт хэрэгжүүлэх: Өндөр эрсдэлтэй тохиолдолд нарийвчилсан шалгалт хийх.
· Буцаан олголтын хугацааг тодорхой заах: “30 хоногийн дотор” гэх мэт тодорхой хугацааны заалт оруулах.
· Төсвийн санхүүжилтийн төлөвлөлтийг сайжруулах: Илүү төлөлтийн буцаан олголтод зориулсан тусгай сан, төсөв батлах.
· Цахим хяналтын систем нэвтрүүлэх: Илүү төлөлтийн бүртгэл, шийдвэр, шилжүүлгийн явцыг цахимаар хянах боломж бүрдүүлэх.
· Иргэдэд мэдээлэл өгөх, гомдол шийдвэрлэх механизм бий болгох: Буцаан олголт хойшилсон тохиолдолд иргэд гомдол гаргах, хяналт тавих боломжтой байх.
Ойлгомжтой байдал шалгуур үзүүлэлтийн хүрээнд:
Хуулийн төслийн 26.1-д заасан тайлангийн төсөлд дараах мэдээллийг цахим татварын системээр тооцож тусгана. Үүнд: татвар ногдох орлого, чөлөөлөх орлого, хасагдах зардал, татвар ногдуулах орлого, ногдуулсан болон суутгуулсан татвар, төлсөн болон төлбөл зохих татвар, буцаан авах боломжтой татварын хөнгөлөлт багтана. 
· Өгүүлбэрийг 2 хэсэгт хувааж, мэдээллийг жагсаалт хэлбэрээр илэрхийлснээр ойлгомжтой байдал нэмэгдэнэ.
· Нэр томьёог утга ялгах боломжтой байдлаар бүлэглэв.
Албан татвар төлөгч нь энэхүү хуулийн төслийн 26.3-т заасны дагуу татварын албанаас хүргүүлсэн тайлангийн төсөлд дараах мэдээллийг нэмэлтээр оруулж, засварлах боломжтой. Үүнд: татвар ногдох орлогоос хасагдах зардал болон төлбөл зохих татварын тооцоолол. 
· Өгүүлбэрийг бүлэглэж, мэдээллийг жагсаалт хэлбэрээр илэрхийлснээр ойлгомжтой байдал нэмэгдэнэ.
· “Нэмэлтээр тусгах” болон “залруулах” үйлдлийг нэгтгэж, ямар мэдээлэлд хамаарах нь тодорхой боллоо.
Татварын алба нь улирлын тайлангийн төслийг татвар төлөгчийн өмнөх мэдээлэлд үндэслэн цахим татварын системээр боловсруулж, тухайн улирлын дараагийн сарын 10-ны дотор татвар төлөгчид хүргүүлнэ. 
· Үйл үг тодорхой: “боловсруулж, хүргүүлнэ” гэх мэт.
· Хариуцах этгээд тодорхой: “татварын алба”.
· Хугацаа заасан: “улирлын дараагийн сарын 10-ны дотор”.
· Тайлангийн төслийн агуулга, зорилго тодорхой.
Татварын алба нь жилийн эцсийн тайлангийн төслийг татвар төлөгчийн өмнөх мэдээлэлд үндэслэн цахим татварын системээр боловсруулж, дараа оны 2 дугаар сарын 10-ны дотор татвар төлөгчид хүргүүлнэ. 
· Үйл үг тодорхой: “боловсруулж, хүргүүлнэ” гэх мэт.
· Хариуцах этгээд тодорхой: “татварын алба”.
· Хугацаа заасан: “дараа оны 2 дугаар сарын 10-ны дотор”.
· Тайлангийн төслийн агуулга, зорилго тодорхой.
Татвар төлөгч нь энэ хуулийн 26.3-т заасны дагуу татварын албанаас хүргүүлсэн тайлангийн төсөлд дараах мэдээллийг нэмэлтээр оруулж, засварлах боломжтой. Үүнд: татвар ногдох орлогоос хасагдах зардал болон төлбөл зохих татварын тооцоолол. 
· Үйл үг тодорхой: “нэмэлтээр оруулж, засварлах”.
· Мэдээллийн төрөл бүлэглэгдсэн: “хасагдах зардал” болон “төлбөл зохих татвар”.
· Хариуцах этгээд тодорхой: “татвар төлөгч”.
· Ойлгомжтой байдлыг хангах: өгүүлбэрийн бүтэц хялбар, логик уялдаатай.
Татвар төлөгч нь тайлангийн төслийг цахим татварын системээр хянан баталгаажуулсан тохиолдолд уг тайланг албан ёсоор тушаасан гэж үзнэ. 
· Үйлдлийн эзэн тодорхой: “татвар төлөгч”.
· Үйлдэл тодорхой: “цахим системээр хянан баталгаажуулсан”.
· Үр дагавар тодорхой: “албан ёсоор тушаасан гэж үзнэ”.
Хэрэв татвар төлөгч нь тайлангийн төслийг хянаж баталгаажуулаагүй бол энэ хуулийн 23.1-д заасан татварын хөнгөлөлт хүчин төгөлдөр үйлчлэхгүй бөгөөд татварын алба эцсийн төлбөл зохих татварыг хөнгөлөлтгүйгээр тооцно. 
· Үйлдлийн эзэн тодорхой: “татвар төлөгч”.
· Үр дагавар тодорхой: “хөнгөлөлт үйлчлэхгүй”, “татварын алба тооцно”.
· Ойлгомжтой байдлыг хангах: өгүүлбэрийн бүтэц хялбар, логик уялдаатай.
Хүлээн зөвшөөрөгдөх байдал шалгуур үзүүлэлтийн хүрээнд: 
· Хүсэлт гаргах, баталгаажуулах журмыг хуульд тусгах
· Салбарын онцлогт нийцүүлэн уян хатан хувь бий болгох
· Хяналтын тогтолцоог сайжруулах
· Орлогын шалгуурыг бүс нутгийн онцлогоор ялгах: Улаанбаатар хот болон хөдөө орон нутгийн амьжиргааны зөрүүг харгалзан хөнгөлөлтийн босгыг уян хатан болгох.
· Хяналтын системийг сайжруулах: НӨАТ, банкны гүйлгээ, хөдөлмөрийн гэрээ зэрэг мэдээллийг уялдуулан орлогын үнэн зөв байдлыг хянах.
· Хөнгөлөлт эдлэх журмыг тодорхой болгох: Хэн, хэзээ, ямар нөхцөлөөр хөнгөлөлт эдлэхийг журамд нарийвчлан тусгах.
· Төсвийн нөлөөллийн тооцоолол хийх: Хөнгөлөлтөөр алдагдах татварын хэмжээг урьдчилан тооцож, нөхөх арга хэмжээ авах.
· “Хуульд заасан шаардлага”-ыг нарийвчлан тодорхойлох: Баримт шилжүүлэхэд хамаарах нөхцөл, шалгуур, баримт бичгийн жагсаалтыг журамд тусгах.
· НӨАТ-ын давхардлыг хянах систем нэвтрүүлэх: Зардалд шилжүүлсэн баримт нь НӨАТ-ын буцаан олголт, сугалаанд давхар хамрагдахгүй байх хяналтын алгоритм хэрэгжүүлэх.
· Тайлангийн залруулгын хугацааг хуульчилж заах: “Тайлан гаргаснаас хойш 30 хоногийн дотор” гэх мэт тодорхой хугацаа тогтоох.
· Татварын албаны хариуцлагыг тодорхой болгох: Эцсийн тооцоог хэн, ямар үндэслэлээр, ямар хугацаанд хийхийг зааж өгөх.
Харилцан уялдаа шалгуур үзүүлэлтийн хүрээнд:
· Газарзүйн нэр томьёог нэг мөр болгох: “Нийслэлийн харьяа дүүрэг, аймаг, сумын нутаг дэвсгэрт...” гэх мэтээр нэгтгэж тодорхой заах.
· Хөнгөлөлтийн хамрах хүрээг тэлэх эсвэл уялдуулах: Улаанбаатар хотын бүх дүүргийг хамруулах эсвэл ялгавартай нөхцөлийг үндэслэлтэйгээр тайлбарлах.
· “Хилийн цэсийн дотор” гэх хэллэгийг тодорхой болгох: Газрын албаны баталгаажуулсан баримтаар нотлох гэх мэт.
· “Улсын зэрэглэлтэй хот” гэх нэр томьёог хасах эсвэл тодорхойлох: Монгол Улсын хуульд энэ нэр томьёо албан ёсоор хэрэглэгддэг эсэхийг шалгах.
· Нэр томьёог тодорхой болгох: “Хотын Зөвлөл” гэх нэршлийг хуульд тодорхойлж, аль байгууллагыг хэлж байгааг заах.
· Хэмжээ тогтоох хугацааг хуульчлах: “Жил бүрийн 1 дүгээр улиралд багтаан тогтооно” гэх мэтээр хугацааг заах.
· Нэгдсэн доод/дээд хязгаар тогтоох: Улсын хэмжээнд хөнгөлөлтийн дээд хязгаарыг тогтоож, орон нутагт зөвхөн түүнээс доош хэмжээг тогтоох эрхтэй байхаар зохицуулах.
· Ил тод байдлыг хангах: Орон нутгийн шийдвэрийг олон нийтэд мэдээлэх, цахимаар нийтлэх үүрэг хүлээлгэх.

